
«Түркістан» әлеуметтік-кәсіпкерлік корпорациясы» акционерлік қоғамы қызметінің тиімділігіне аудит жүргізу» аудиторлық іс-шарасы бойынша жүргізілген аудиттің нәтижелеріне 
АУДИТОРЛЫҚ ҚОРЫТЫНДЫ

І. Кіріспе бөлік

1.1. Аудиторлық іс-шараның атауы: «Түркістан» әлеуметтік-кәсіпкерлік корпорациясы» акционерлік қоғамы қызметінің тиімділігіне аудит жүргізу» аудиторлық іс-шарасы. 
1.2. Мемлекеттік аудиттің мақсаты:   


«Түркістан» әлеуметтік-кәсіпкерлік корпорациясы» акционерлік қоғамы қызметінің тиімділігіне мемлекеттік аудит жүргізу


1.3.  Мемлекеттік аудит объектісі:

1. «Түркістан» әлеуметтік-кәсіпкерлік корпорациясы» акционерлік қоғамы.

1.4  Мемлекеттік аудитпен қамтылған кезең: 01.01.2020 жыл – 31.12.2021 жыл.
         II. Негізгі (талдамалық) бөлік:

2.1. Аудиттелетін саланың жай-күйін қысқаша талдау 

Әлеуметтік-кәсіпкерлік корпорациялар (бұдан әрі - ӘКК) - бұл тауарлар мен қызметтерді өндіруден және сатудан пайда алу мақсатында өз қызметін жүзеге асыратын тұрақты бизнес-құрылымдар. ӘКК-нің коммерциялық корпорациялардан негізгі айырмашылығы алынған пайда ӘКК-нің мүддесі үшін құрылған өңір халқының әлеуметтік, экономикалық немесе мәдени мақсаттарын іске асыру үшін қайта инвестициялау болып табылады.
 «Шымкент» әлеуметтік-кәсіпкерлік корпорациясы» АҚ-ы (бұдан әрі - Қоғам) Оңтүстік Қазақстанның әлеуметтік-экономикалық дамуына жәрдемдесу мақсатында 2011 жылы құрылған. Қоғам Оңтүстік Қазақстан облысы әкімдігінің 2011 жылғы 20 шілдедегі №170 қаулысына сәйкес мемлекеттің жүз пайыз қатысуымен құрылған.

Түркістан облысы әкімдігінің 2018 жылғы 13 қыркүйектегі №266 қаулысына сәйкес қоғам «Шымкент» әлеуметтік-кәсіпкерлік корпорациясы» АҚ-дан «Түркістан» әлеуметтік-кәсіпкерлік корпорациясы» АҚ-ға өзгертілген. Қоғамның негізгі мақсаты мемлекет пен бизнестің әріптестігі қағидаттарында Түркістан облысының әлеуметтік-экономикалық дамуына жәрдемдесу болып табылады.

Түркістан облысы әкімдігінің 13.05.2020 жылғы №121 қаулысына сәйкес «Түркістан облысының ауыл шаруашылығы басқармасы» мемлекеттік мекемесі акциялардың мемлекеттік пакетін иелену және пайдалану құқығы берілген жалғыз акционері болып табылады. 

Қоғамның құрылтайшысы «Түркістан облысының қаржы және мемлекеттік активтер басқармасы» ММ. 

Қоғамның құрылтай құжаты Түркістан облысының ауыл шаруашылығы басқармасының 28.08.2020 жылғы №117-н/қ бұйрығымен қайта бекітілген Жарғысы болып табылады.

Қоғамның жоғары органы – акционерлердің жалпы жиналысы, басқару органы – Директорлар кеңесі, атқарушы орган – Басқарма және қоғамның қаржы-шаруашылық қызметіне бақылауды жүзеге асыратын орган – Ішкі аудит қызметі болып табылады.

Қоғам ішіндегі және басқа да мүдделі тараптармен қатынастарда корпоративтік басқару тәсілдерін айқындайтын құжат - «Түркістан» Әлеуметтік-кәсіпкерлік корпорациясы» АҚ-ның Корпоративті басқару кодексі (бұдан әрі - Қоғамның Корпоративті басқару кодексі) Түркістан облысының ауыл шаруашылығы басқармасының 28.08.2020 жылғы №119-н/қ бұйрығымен бекітілген.

Директорлар кеңесінің қызметі жалғыз қатысушысының 28.08.2020 жылғы №118-н/қ бұйрығымен бекітілген қоғамның Директорлар кеңесі туралы ережеге сәйкес реттеледі.

«Акционерлік қоғамдар туралы» ҚР Заңына және Қоғамның Директорлар кеңесі туралы ережеге сәйкес Директорлар кеңесі заңмен және Қоғамның Жарғысымен Қоғамның Жалғыз акционерінің құзыретіне жатқызылған мәселелерді шешуді қоспағанда, қызметке жалпы басшылықты жүзеге асыратын Қоғамның басқару органы болып табылады.

Басқарма қызметі директорлар кеңесінің 22.05.2020 жылғы н/с шешімімен бекітілген қоғамның Басқарма туралы ережесіне сәйкес реттеледі.

Ағымдағы қызметке атқарушы орган басшылық етеді. Басқарма алқалы орган болып табылады және Жалғыз акционердің және Директорлар кеңесінің айрықша құзыретіне кіретін Қоғам қызметінің кез келген мәселелері бойынша шешімдер қабылдайды.

Ішкі аудит қызметі Директорлар кеңесінің 16.04.2018 жылғы н/с шешімімен бекітілген қоғамның Ішкі бақылау жүйесі туралы ережесіне сәйкес жүзеге асырылады.

Қоғамның ішкі аудит қызметі Қоғамның Директорлар кеңесіне тікелей бағынатын және есеп беретін және қоғамда ішкі аудитті ұйымдастыру мен жүзеге асыруды қамтамасыз ететін қоғам органы болып табылады. Ішкі аудиттің мақсаттары, өкілеттіктері және жауапкершілігі Қоғамның Директорлар кеңесі бекіткен ішкі аудит туралы ережеде айқындалған. 

Ішкі аудит қызметінің негізгі міндеттері Қоғамның ішкі бақылау және тәуекелдерді басқару жүйесінің сапасын бағалауды және осы жүйенің жеткіліктілігі мен тиімділігі туралы ақпаратты Директорлар кеңесінің назарына жеткізуді қамтиды. Ішкі аудит қызметінің негізгі міндеті Қоғам қызметінің нәтижелерін жақсартуға жәрдемдесу болып табылады.

Ішкі аудиттің қызмет құрамы бір бірлік көлемінде анықталған, бірақ аудитпен қамтылған аралықтан бүгінгі таңға дейін бос орын болған.

Осыған байланысты Қоғамның қаржылық-шаруашылық қызметін, ішкі аудит және бақылау саласында бағалау, тәуекелдерді басқару, Қазақстан Республикасы заңнамаларын сақтауды бақылауды жүзеге асыруды қамтамасыз ететін ішкі аудит қызметімен өзіне жүктелген міндеттер бүгінгі таңда атқарылмауда.

Бұл ретте, ішкі аудитті жүргізбеу бақылау тәуекелдерін ұлғайтады, бұл нәтижесінде Қоғам қызметінің тиімділігіне, нәтижелілігіне және оның қаржылық тәртібіне әсер етеді.

 Қоғамның негізгі мақсаты тиімді мемлекеттік – жеке серіктестік механизмін құруға, облыста бар активтер мен ресурстар әлеуетін жүзеге асыруға, облыстың, елдің, жақын және алыс шетел рыногының мүмкіндіктерін барынша пайдалануға, шағын және орта бизнесті дамыту үшін өңірлік нарықтық инфрақұрылымды жүргізуге, әлеуметтік-кәсіпкерлік корпорацияның, оның еншілес құрылымдары мен облыстың шағын және орта бизнес субъектілерінің басқару біліктілігі менеждментін шоғырландыру мен дамытуға негізделген Түркістан облысын әлеуметтік-экономикалық дамыту болып табылады. 

Түркістан облысының ауыл шаруашылығы басқармасының 28.08.2020 жылғы №117-н/қ бұйрығына сәйкес «Түркістан» әлеуметтік-кәсіпкерлік корпорациясы» акционерлік қоғамының жарғысы қайта бекітіліп, қоғам қызметінің негізгі қызмет түрлері:

· коммерциялық іс-жүргізуді жүзеге асыру және басқару сұрақтары бойынша кеңес беру (ЭҚЖЖ коды 70221);

· экономикалық қызметті тиімді жүргізуді реттеу және көмек беру (ЭҚЖЖ коды 84130);

· коммерциялық және кәсіпкерлік мекемелердің қызметі (ЭҚЖЖ коды 94110) болып табылады.

Аудиттің пікірінше, Қоғам жарғысында көзделген «экономикалық қызметті тиімді жүргізуді реттеу және жәрдемдесу» (ЭҚЖЖ коды 84130) қызмет түрінің мазмұны мен сипаты қоғаммен мемлекеттік басқару мен реттеу жүзеге асырылмауына байланысты Қазақстандағы экономикалық қызмет түрлерінің жалпы жіктеуіші кодтарының анықтамалығына сәйкес келмейді (ҚР агенттігі төрағасының 20.05.2008 жылғы №67 бұйрығы). 

Бүгінгі таңға Қоғамның құрылымына 14 еншілес және тәуелді ұйымдар кіреді.
Қоғам мен оның еншілес ұйымдары өз қызметін өнеркәсіп, ауыл шаруашылығы, шағын және орта бизнес, көлік және логистика, туризм салалары мен инвестиция саласында жүзеге асырады.

Қоғам өзіне берілген мемлекеттік активтерді (жер учаскелері, жер қойнауын пайдалану құқығы, жылжымалы және жылжымайтын мүлік объектілері мен басқалары) пайда алу үшін тиімді пайдалану арқылы басқаратын коммерциялық ұйым болып табылады, алынған пайда коммерциялық және әлеуметтік жобаларды қаржыландыруға жұмсалуға тиіс.

Сонымен бірге Қазақстан Республикасы Үкіметінің 2016 жылғы 30 шілдедегі «Ұлттық даму институттарының және индустриялық-инновациялық қызметті мемлекеттік қолдау шараларын іске асыруға уәкілеттік берілген, дауыс беретін акцияларының (жарғылық капиталға қатысу үлестерінің) елу және одан көп пайызы тікелей не жанама түрде мемлекетке тиесілі өзге де заңды тұлғалардың тізбесін бекіту туралы» № 450 қаулысына сәйкес, Қоғам технологиялық даму саласындағы индустриялық-инновациялық қызметті мемлекеттік қолдау шараларын іске асыруға уәкілеттік берілген заңды тұлғалар тізбесіне жатады.


2.2. Мемлекеттік аудиттің негізгі нәтижелері


Түркістан» әлеуметтік-кәсіпкерлік корпорациясы» акционерлік қоғамы қызметінің тиімділігіне аудит жүргізу келесі көрсеткіштердің қол жеткізу деңгейі негізінде жүргізілді:


Нәтижелілік – әрбір қызмет бойынша белгіленген міндеттердің іске асырылу деңгейі және тиісті қызметтің жоспарлы (тікелей, түпкілікті) және нақты нәтижелерінің арақатынасы;

Арнайы көрсеткіш - даму жоспарының орындалуы, жоспарланған нәтижелерге қол жеткізу деңгейін бағалау;

Тиімділік – жоспарланған және алынған нәтижелердің оларға қол жеткізу үшін пайдаланылған ресурстар ескерілгендегі арақатынасы;

Арнайы көрсеткіш - «Түркістан» әлеуметтік-кәсіпкерлік корпорациясы» акционерлік қоғамының активтер мен міндеттемелерді басқаруы.

2.2.1. Әлеуметтік-кәсіпкерлік корпорация қызметінің стратегиялық бағыттарын іске асырудың  тиімділігін талдау

Стратегия алдағы 10 жылға арналған миссияны, пайымды, стратегиялық бағыттарды, мақсаттарды, міндеттерді, іс-шараларды, оларды іске асыру тетіктері мен қызмет нәтижелерінің көрсеткіштерін айқындайды.

Қоғам Жарғысының 11 бабы 34 тармағына сәйкес директорлар кеңесінің қоғам қызметінің басым бағыттарын және қоғамның даму стратегиясын айқындау бойынша жатқызылған айрықша құзыреті тек 2022 жылы іске асырылып, Қоғамның 2022-2030 жылдарға арналған даму стратегиясы директорлар кеңесінің 26.03.2022 жылғы н/с шешімімен бекітілген.

2011 жылғы 1 наурыздағы №413-IV ҚР «Мемлекеттік мүлік туралы» Заңына сәйкес, 5 жылға әзірленген Қоғамның 2020-2024 жылдарға арналған даму жоспары бекітілген. Қоғам өз қызметін даму жоспарын іске асыру арқылы жүзеге асырады.

Алайда Қоғамның 2020-2024 жылдарға арналған даму жоспары (бұдан әрі – Даму жоспары)  директорлар Кеңесімен 2020 жылғы 5 наурызда яғни, мерзімінен кеш бекітілген. 

Қоғамның Даму жоспарының «Қызметтің негізгі бағыттары, мақсаттары, міндеттері мен түйінді көрсеткіштері» 4-қосымшасында Басқару органының мақсаты – «Коммерциялық қызмет және басқару мәселелері бойынша кеңес беру, бизнесті қолдау жөніндегі мемлекеттік бағдарламалар»; Ұйымның мақсаты – «Өңірдің басым секторларын дамыту (өсу нүктелері), инвестициялар тарту және жаңа өндірістер құру, салалық республикалық және өңірлік бағдарламаларды іске асыру, активтердің құнын ұлғайту, халыққа әлеуметтік көмек көрсету» болып табылады. 

Сондай-ақ, Қоғамның бекітілген даму жоспарында үш бағыт бойынша 10 түйінді көрсеткіштер қаралған. Атап айтқанда:

1. Агроөнеркәсіптік кешенін дамыту:

-Жаңбырлатып суару жүйесін қолдана отырып, ауыл шаруашылығы дақылдарын күту және өсіру үшін машина-трактор станциясын құру және оның қызметін ұйымдастыру;

2. Экономикалық секторды дамыту:

-Тұрғын үй кешендерінің құрылысы;

- Түркістан қаласындағы автобус паркін жаңарту;

- Түркістан қаласының индустриялық аймағында "Brownfield" өндірістік ғимараттарын және әкімшілік-тұрмыстық кешенін салу;

- Туристік инфрақұрылым (қоғамдық тамақтандыру, қонақ үйлер және т. б.);

- Сауда инфрақұрылымы;

- Қасқасу барлық маусымды тау шаңғысы курорты;

- "Turkistan Bike" жобасы;

- Сарыағаш курорттық кешенін дамыту;

3. Халыққа әлеуметтік көмек:

- Тұрақтандыру қоры.

Осы Даму жоспарының 4-қосымшасы толық көлемде толтырылмаған, атап айтқанда тікелей нәтиже көрсеткіштерінде өлшем бірліктері мен көлемдердің сандық сипаттамалары көрсетілмеген, сапа көрсеткіштері анықталмаған, түпкілікті нәтиже көрсеткіші мүлдем көрсетілмеген.

Сонымен бірге Қоғамның Даму жоспарының «Қызметтің негізгі бағыттары. Іске асыру бағдарламасы» 5-қосымшасында жылдар бойынша сандық сипаттамалар көрсетілмеген.

2020-2021 жылдарға арналған Қоғамның Даму жоспарының орындалуы жөніндегі есебі дұрыс жасалмаған. Атап айтқанда, есептің 4-қосымшасында қойылған негізгі көрсеткіштердің өзекті еместігі, өлшем бірліктері мен сандық сипаттамаларын жылдар бойынша көрсетпеу, олардың нақты орындалуы жөніндегі ақпараттың жоқтығы, сапа көрсеткіштерін анықтамау.

Одан басқа тиісті қағидаға сәйкес даму жоспарына - түсіндірме жазба жоспарланған бес жылдық кезеңге арналған көрсеткіштер негіздемесін, сондай-ақ даму жоспарының әрбір қосымшасына негіздемелер мен түсіндірмелерді қамтуы тиіс.
Алайда Қоғамның 2020-2021 жылдардағы кезеңге арналған Даму жоспары мен орындалуы бойынша әзірленген  түсіндірме  жазбада әрбір қосымшаға негіздемелер мен түсіндірмелер толық көлемде көрсетілмеуі, жылдар бойынша сандық көрсеткіштердің қайталануы сияқты жүйелі кемшіліктер орын алған. 

Аудиттелген кезең аралығында тиісті саланың уәкілетті органымен Қоғамның 2020 жылғы даму жоспарының іске асырылуына мониторингілеу жүргізілмеген және директорлар кеңесімен даму жоспарының іске асырылуын бағалау жасалмаған.

Сонымен бірге Қазақстан Республикасы Ұлттық экономика министрінің 2018 жылғы 5 қазандағы № 21 бұйрығымен бекітілген «Ұлттық әл-ауқат қорын қоспағанда, мемлекет бақылайтын акционерлік қоғамдардағы корпоративтік басқарудың үлгілік кодексінің» (бұдан әрі – Корпоративтік басқарудың үлгілік кодексі) 29 тармағына сәйкес Қоғамның негізгі стратегиялық міндеттерінің бірі Қоғамның ұзақ мерзімді құнының өсуін және орнықты дамуын қамтамасыз ету болып табылады, бұл олардың даму жоспарларында және/немесе іс-шаралар жоспарларында көрініс табады. Барлық қабылданатын шешімдер мен іс-қимылдар даму жоспарына және/немесе іс-шаралар жоспарына сәйкес келеді.

 Қоғам мен оның атқарушы органы қызметінің тиімділігін бағалаудың негізгі элементі қызметтің түйінді көрсеткіштері (индикаторлары) (бұдан әрі – ҚТК) жүйесі болып табылады. Акционерлер (жалғыз акционер) директорлар кеңесіндегі өз өкілдері арқылы (не жазбаша хабарлама арқылы) стратегиялық бағдарларды және ҚТК бойынша өз үміттерін білдіреді.

ҚТК-ға қол жеткізу мақсатында Қоғам «Мемлекеттік мүлік туралы» Қазақстан Республикасының Заңына сәйкес даму жоспарын және/немесе іс-шаралар жоспарын әзірлейді.

Жыл сайынғы негізде қоғамның ҚТК қол жеткізуін бағалау жүзеге асырылады. Бұл бағалау атқарушы органдардың басшысы мен мүшелерінің сыйақысына әсер етеді, оларды қайта сайлау кезінде назарға алынады, сондай-ақ оларды атқаратын лауазымынан мерзімінен бұрын шеттету үшін негіздердің бірі болып табылады.

Даму жоспарында және/немесе іс-шаралар жоспарында белгіленген мақсаттар мен міндеттерге қол жеткізуді бағалау мақсатында ұйымдарға мынадай процестер арқылы ҚТК белгіленеді:

1) Қоғам директорлар кеңестеріндегі өз өкілдеріне жоспарланатын кезеңге арналған ұйымдардың нысаналы ҚТК бойынша өз үміттерін жібереді, оларды олар ұйымдардың директорлар кеңестерінің қарауына енгізеді;

 2) ұйымның директорлар кеңесінің қарауы мен талқылауының қорытындылары бойынша ҚТК тізбесі және нысаналы мәндері бекітіледі, олар тиісті он жылдық кезеңге даму стратегиясын және/немесе бес жылдық кезеңге даму жоспарларын әзірлеу үшін ұйымның атқарушы органына жеткізіледі;

 3) компанияның іс-шаралар жоспарын ұйымдардың директорлар кеңесі бекітеді.

Сонымен бірге Корпоративтік басқарудың үлгілік кодексінің 130,131,132 тармағына және Қоғамның Корпоративті басқару кодексінің 128,129,130 тармағына сәйкес Директорлар кеңесі, комитеттер және Директорлар кеңесінің мүшелері жыл сайынғы негізде бағаланады.

Бағалау Директорлар кеңесінің және оның әрбір мүшесінің Қоғамның ұзақ мерзімді құнының өсуіне және орнықты дамуына қосқан үлесін айқындауға, сондай-ақ бағыттарын анықтауға және жақсартуға арналған шараларды ұсынуға мүмкіндік береді. Директорлар кеңесінің мүшелерін қайта сайлау немесе олардың өкілеттіктерін мерзімінен бұрын тоқтату кезінде бағалау нәтижелері назарға алынады.

Директорлар кеңесінің және оның жеке мүшелерінің кәсібилігін арттырудың негізгі құралдарының бірі бағалау болып табылады. Бағалау тәуелсіз директорлар үшін де, сонымен қатар акционерлердің (жалғыз акционердің) өкілдері үшін де жүргізіледі.

Бағалау жүргізу жүйелілік, кешенділік, үздіксіздік, шынайылық, құпиялылық сияқты қағидаттар бойынша жүзеге асырылады. Директорлар кеңесінің, оның комитеттерінің және Директорлар кеңесі мүшелерінің қызметіне бағалау жүргізу процесі, мерзімі және тәртібі Қоғамның ішкі құжаттарында регламенттеледі.

Сонымен бірге Қоғамның Директорлар кеңесі туралы ережесінің 89 тармағына сәйкес Директорлар кеңесінің, оның комитеттерінің және Директорлар кеңесі мүшелерінің қызметіне бағалау жүргізу мерзімі және тәртібі қоғамның тиісті ішкі нормативтік құжатында регламенттелгені көрсетілген.

Мемлекеттік аудитпен қамтылған кезеңде Қазақстан Республикасы Ұлттық экономика министрінің 2018 жылғы 5 қазандағы № 21 бұйрығымен бекітілген «Ұлттық әл-ауқат қорын қоспағанда, мемлекет бақылайтын акционерлік қоғамдардағы корпоративтік басқарудың үлгілік кодексінің» 130,131,132 тармағының, Қоғамның Корпоративті басқару кодексінің 128,129,130 тармағының және Директорлар кеңесі туралы ережесінің 89 тармағының талаптары сақталмай, Қоғамның Директорлар кеңесінің, оның комитеттерінің және Директорлар кеңесі мүшелерінің қызметіне бағалау жүргізу процесі, мерзімі және тәртібін айқындайтын ішкі нормативтік құжаты бекітілмей, жыл сайынғы негізде бағалау жүргізілмеген.

Қазақстан Республикасы Ұлттық экономика министрінің 2018 жылғы 5 қазандағы № 21 бұйрығымен бекітілген «Ұлттық әл-ауқат қорын қоспағанда, мемлекет бақылайтын акционерлік қоғамдардағы корпоративтік басқарудың үлгілік кодексінің» 174,175 тармағының және Қоғамның Корпоративті басқару кодексінің 167,168 тармағының талаптары сақталмай, мемлекеттік аудитпен қамтылған кезеңде Қоғамның Директорлар кеңесімен Басқарма басшысы мен мүшелеріне бағалау жүргізілмеген.

Бұл ретте, Басқарма басшысы мен мүшелерінің қызметтің түйінді көрсеткіштері (индикаторлары) Қоғамның Директорлар кеңесімен тек 2022 жылғы ғана бекітілген (26.03.2022 жылғы н/с шешімімен).

Аудиттелген кезеңде жалғыз акционер тарапынан бақылау мен мониторингтің жоқтығынан және Директорлар кеңесінің қоғам қызметіне жалпы басшылықты тиісті деңгейде атқармауының салдарынан Қоғам қызметінің негізгі көрсеткіштерінің сапалы әзірленуі және оның іске асырылуының нәтижелілігі мен тиімділігіне жауапты атқарушы органмен өзіне жүктелген функциялардың жүзеге асырылмауына алып келген. 

Осылайша, облысты әлеуметтік-экономикалық дамытуға, даму жоспарының аясында экономиканың айқындалған басым секторларына сәйкес және нәтижелерге қол жеткізу арқылы әсерін көрсететін Қоғамның Даму жоспары бойынша жоспарланған нәтижелерге қол жеткізу деңгейін бағалау мүмкіншілігі болмады.


2.2.2. Әлеуметтік-кәсіпкерлік корпорациясының қаржы-шаруашылық қызметін талдау

Қоғамның қаржы-шаруашылық қызметін талдау қызметтің негізгі, сандық және сапалық көрсеткіштерін бағалауға бағытталған шаралар кешені ретінде қаралды.

Қоғамның қаржы-шаруашылық қызметіне төменде келтірілген талдау 01.01.2020-31.12.2021 жылдар аралығындағы кезеңде орындалды.

2020 жылғы қаржы-шаруашылық қызметтің аудиттелген, шоғырландырылмаған қорытындылары бойынша Қоғам 95 591,0 мың теңге, 2021 жылы 100 757,0 мың теңге мөлшерінде жалпы жиынтық пайда алған, бұл алдыңғы кезеңнен 5,1% - ға артық. Таза пайда негізгі емес қызметтен, шығындарды қалпына келтіруден, активтерді қайта бағалаудан қосымша кіріс алу есебінен қалыптасқан.

2020 жыл

Қоғамның кірістеріне өнімді сатудан және қызмет көрсетуден түскен табыс, қаржыландырудан түскен табыс, басқа да кірістер, тоқтатылатын қызметке байланысты кірістер, үлестік қатысу әдісі бойынша ескерілетін ұйымдардың пайда үлесі кіреді.

Қоғамның 2020 жылғы кірісі 3 982 841,4 мың теңгені құрады.

Өнімді сатудан және қызмет көрсетуден түскен табыс 2 69 276,5 мың теңгені құрады;

Қаржыландырудан түскен кірістер-445 617,0 мың теңге;

Басқа кірістер-975 933,9 мың теңге, оның ішінде активтердің шығуынан түскен кірістер-436 378,9 мың теңге, операциялық жалдаудан түскен кірістер-16 678,4 мың теңге, өзге кірістер – 522 876,6 мың теңге;

Тоқтатылатын қызметпен байланысты табыс 304 514,7 мың теңгені құрады;

Үлестік қатысу әдісі бойынша ескерілетін ұйымдар пайдасының үлесі 2020 жылы 12 501,0 мың теңге сомаға залалды құрады;

Сатылған өнім мен көрсетілген қызметтердің өзіндік құны 2 189 425,1 мың теңгені құрады;

2020 жылғы шығыстар 1 700 264,2 мың теңгені құрады;

Шығыстар құрылымында негізгі үлесті әкімшілік шығыстар алады, олар 48,9 % құрады;

Өнімді өткізу және қызмет көрсету бойынша шығыстар 35 669,5 мың теңгені құрады;

Әкімшілік шығыстар - 1 531 424,6 мың теңге;

Қаржыландыру шығыстары - 167 091,0 мың теңге;

Басқа шығыстар - 376 540,0 мың теңге;

Тоқтатылатын қызметпен байланысты шығыстар - 268 030,8 мың теңге;

КТС бойынша шығыстар - 21 508,3 мың теңге;

2020 жылдың қорытындысы бойынша алынған қызметтің қаржылық нәтижесі 95 591,0 мың теңгені құрады.

Қоғамның 2020 жылғы жұмыс тиімділігінің абсолютті көрсеткіші               2 755 634,4 мың теңге мөлшерінде шығынды көрсетті, бұл 2019 жылға қарағанда 3,3% - ға аз.

2021 жыл

Қоғамның кірістеріне өнімді сатудан және қызмет көрсетуден түскен табыс, қаржыландырудан түскен табыс, басқа да кірістер, үлестік қатысу әдісі бойынша ескерілетін ұйымдардың пайда үлесі кіреді.

Қоғамның 2021 жылғы кірісі 4 872 361,0 мың теңгені құрады.

2021 жылы өнімді сатудан және қызмет көрсетуден түскен табыс 837 501,6 мың теңгені құрады, бұл 2020 жылмен салыстырғанда 1 731 775,0 мың теңгеге (2,7 есеге) аз;

2021 жылы қаржыландырудан түскен табыс 454 737,4 мың теңгені құрады, бұл 2020 жылмен салыстырғанда 9 120,7 мың теңгеге (2% - ға) артық;

Табыстардағы негізгі үлесті 2021 жылы 76,3% немесе 3 601 536,0 мың теңгені құраған өзге де кірістер, оның ішінде активтердің шығуынан түскен кірістер – 49 543,0 мың теңге, операциялық жалдаудан түскен кірістер – 7 561,1 мың теңге, өзге кірістер – 3 544 432,0 мың теңге алады;

Үлестік қатысу әдісі бойынша ескерілетін ұйымдар пайдасының үлесі 2021 жылы 22 414,0 мың теңге сомасына залалды құрады, бұл 2020 жылмен салыстырғанда 8 913,0 мың теңгеге (41,6% - ға) артық.

Өткізілген өнім мен көрсетілген қызметтердің өзіндік құны 497 086,2 мың теңгені құрады, бұл 2020 жылмен салыстырғанда 1 692 338,9 мың теңгеге (4,4 есе) аз.

2021 жылғы шығыстар 4 280 282,6 мың теңгені құрады, бұл 2020 жылмен салыстырғанда 2 508 018,4 мың теңгеге (2,5 есе) артық.  

Шығыстар құрылымында негізгі үлесті 2021 жылы 76,6% немесе 3 276 931,6 мың теңгені құраған, бұл 2020 жылғы көрсеткіштерден 8,7 есе асқан өзге де шығыстар құрайды.

Өнімді өткізу және қызмет көрсету бойынша шығыстар 14 526,5 мың теңгені құрады, бұл 2020 жылмен салыстырғанда 21 143,0 мың теңгеге (2,5 есе) аз.

Әкімшілік шығыстар 803 138,5 мың теңгені құрады, бұл 2020 жылмен салыстырғанда 28 286,1 мың теңгеге (3,4% - ға) аз.

Қаржыландыру шығыстары 185 686,0 мың теңгені құрады, бұл 2020 жылмен салыстырғанда 18 595,0 мың теңгеге (11,1% - ға) артық.

2021 жылдың қорытындысы бойынша алынған қызметтің қаржылық нәтижесі 100 757,0 мың теңгені құрады.

Қоғам жұмысының абсолютті көрсеткіші шығынды көрсетті және 2021 жылы 2 654 877,0 мың теңгені құрады, бұл 2020 жылдан 3,6% - ға аз.
Қазақстан Республикасының 2003 жылғы 4 шілдедегі «Автомобильдер туралы» N476 Заңының 1 бабы 15 тармағы бойынша жолдама парақ (путевой лист) – жүргізуші мен автокөлiк құралының жұмысын есепке алуды жүргізу мен бақылауға арналған қағаз немесе электрондық-цифрлық нысандағы құжат болып табылады. Яғни бастапқы құжатқа жатады. 

Алайда мемлекеттік аудит барысында Қазақстан Республикасының 2007 жылғы 28 ақпандағы «Бухгалтерлiк есеп пен қаржылық есептiлiк туралы» N234 Заңының 7 бабы 1,2 тармағының талаптары сақталмай, Қоғаммен баланстағы 3 автокөлікке 8089,1 мың теңгеге жұмсалған жанар-жағармай жолдама парақсыз, яғни бастапқы құжатсыз есептен шығарылғаны анықталды. 
Сонымен бірге аудитпен қамтылған кезең аралығында Қоғамда қызметтiк автомобильдерiнiң тиiстiлiк нормативтерi және әкiмшiлiк аппараттарды орналастыруға арналған алаң нормалары бекітілмеген (ҚРҮ 2003 жылғы 10 ақпандағы N145 Қаулысы). 
2.2.3. Активтердің жай-күйі мен пайдаланылуын талдау, құнсыздану фактілерінің болуы және олардың құнсыздану себептері

Қазақстан Республикасындағы бухгалтерлік есеп пен қаржылық есептілік жүйесін реттейтін «Бухгалтерлік есеп пен қаржылық есептілік туралы» Қазақстан Республикасының Заңының 2 бап, 4 тармағымен, 6 бап 2 тармағымен, сондай-ақ қабылданған корпоративтік есеп саясатымен («Түркістан» ӘКК» АҚ Директорлар кеңесінің 2021 жылғы 01 шілдедегі шешімінен үзінді) (бұдан әрі - Есеп саясаты) бухгалтерлік есепті жүргізу және қаржылық есептілікті жасау қағидалары, қағидаттары, негізгі сапалық сипаттамалары белгіленген.

Қаржылық есептіліктің халықаралық стандарты (бұдан әрі - ҚЕХС)  сәйкес құнсыздану фактісіне жатқызылуы мүмкін Қоғам активтерінің қатарына негізгі құралдар, материалдық емес активтер, еншілес ұйымдарға инвестициялар, қауымдасқан кәсіпорындарға инвестициялар жатады.

Қоғамның есеп саясаты активтердің құнсыздануына қатысты мәселе бөлігінде ҚХЕС талаптарына сәйкес келеді.

Негізгі құралдар
Активтердің жеке көрсеткіштерін талдау үшін 2020-2021 жылдардағы қоғамның біріктірілген балансының көрсеткіштерін топтастыру қолданылады.

мың теңге
	Көрсеткіштер
	01.01.2020 ж.
	31.12.2020 ж.
	31.12.2021 ж.
	Абсолюттік мәнде 
	Өсу қарқыны, %

	1
	2
	3
	4
	5
	6

	Айналымнан тыс активтер
	2 604 970
	5 047  038
	9 504 957
	4 457 919
	88,33%

	Ағымдағы активтер
	9 631 803
	6 223 726
	4 626 703
	- 1 597 023
	- 25,66%

	оның ішінде:
	
	
	
	
	

	Қорлар
	72 545
	30 011
	31 775
	1 764
	5,88%

	Дебиторлық берешек
	311 022
	19 130
	132 173
	113 043
	590,92%

	Қолма-қол ақша және қысқа мерзімді қаржылық салымдар
	8 869 257
	4 375 455
	3 990 725,0
	- 384 73
	- 8,79%

	Меншікті капитал
	10 909 531
	10 947 581
	11 943 817
	996 236
	9,1%

	Ұзақ мерзімді міндеттемелер
	1 970 730
	1 955 183
	4 871 251
	2 916 068
	149,1%

	Оның ішінде: 
	
	
	
	
	

	Қарыз қаражаты
	483 145
	300 507
	3 031 251
	2 730 744
	908,7%

	Қысқа мерзімді міндеттемелер
	1 742 244
	977 621
	56 231
	-921 390
	- 94,2%

	Баланс валютасы
	12 236 773
	11 270 764
	14 131 660
	2 860 896
	25,4%


Деректер кестесінің бірінші бөлігінде ұсынылған ұйым активтеріндегі айналымнан тыс қаражаттың үлесі 31.12.2020 жылға 44,8%, 31.12.2021 жылға 67,3%, ал ағымдағы активтер – 55,2% және 32,7% құрайды. Айналымнан тыс активтер 31.12.2020 жылға 51,6% - ға, 31.12.2021 жылға 88,33% - ға ұлғайды, ағымдағы активтер тиісінше 64,6% - ға және 25,66% - ға азайды. Айналымнан тыс активтердің елеулі өсуін атап өте отырып, меншікті капиталдың айтарлықтай емес 9,1% - ға ғана ұлғайғанын және кезең соңында 11 943 817,0 мың теңгені құрағанын ескеру қажет.

Ақша ресурстарының нақты көлемінің қысқаруы төлем қабілеттілігінің төмендегенін, сондай-ақ өзіне алған қаржылық міндеттемелер бойынша есеп айырысудың нақты мүмкіндігінің жоқтығын көрсетеді.

1. Қоғамның қысқа мерзімді дебиторлық берешегі 2020 жылғы 1 қаңтардағы жағдай бойынша 407 269,0 мың теңгені және 2021 жылғы 31 желтоқсандағы жағдай бойынша 244 182,0 мың теңгені құрады. 2020 жылы 96 247,0 мың теңге (23,6% - ға) мөлшерінде күтілетін кредиттік шығындарға резерв құрылған. 31.12.2021 жылы күтілетін кредиттік залалдарға арналған резерв 14,1%-ға ұлғайған және 112 009,0 мың теңгені құрады, осылайша резерв 9 контрагент бойынша сауда дебиторлық берешегінің 100% - ына құрылған.

Пайда болу мерзімі бойынша 31.12.2020 жылға арналған дебиторлық берешекті талдау қарызды қайтармау ықтималдығы жоғары екенін көрсетті. 360 күннен астам дебиторлық берешек 92 260,0 мың теңгені немесе 87,2% - ды, 31.12.2021 жылға 98 507,0 мың теңге немесе 40,3% құрады.

2. Сатуға арналған активтер әлеуметтік жобалар мен бірлескен қызмет туралы келісімдер шеңберіндегі тұрғын үйлер мен пәтерлермен ұсынылған. 2020 жылғы тамызда баланстық құны 268 031,0 мың теңге болатын "Continental Logistics Shymkent" ЖШС қатысу үлесі 304 515,0 мың теңгеге сатылған.

3. Қысқа мерзімді берілген қарыздар мен қарыздар бойынша сыйақылар 01.01.2020 жылға 75 033,0,0 мың теңгені, ал 31.12.2021 жылға 855 341,0 мың теңгені құрады. 2020 жылдың басындағы құнсыздануға арналған резерв 67 708,0 мың теңгені, 2021 жылдың аяғында 41 660,0 мың теңгені құрады, бұл алдыңғыдан 38,5% - ға аз.

31.12.2021 жылғы жағдай бойынша қарыз алушылар: "Қарабұлақ сүт" АӨК өткен жылмен салыстырғанда берешекті 9 000,0 мың теңгеге дейін азайтқан, ал өтеу мерзімі 30.06.2019 жыл болған; "Құрылыс сапа" ЖШС қарызын өтеу мерзімі 30.06.2016 жыл, "Шымкент инновация" ЖШС бойынша 20.03.2016 жыл (6 жылға кешіктіру). Қаржылық шығындар қаупі бар.

4. Басқа активтердің құрамында қоғамның тұрақтандыру қорының ТМҚ жеткізуге берілген қысқа мерзімді аванстар ескерілген. Аудиттелетін кезеңнің басында берілген аванстар сомасы 825 234,0 мың теңгені құрады, бұл ретте құнсыздануға құрылған резерв сомасы 98,5% немесе 813 152,0 мың теңгені құраған. Кезең ішінде 149 817,5 мың теңге өтелген. Кезең соңында берілген аванстар сомасы 586 171,0 мың теңгені құрады, құнсыздануға арналған резерв сомасы пропорционалды түрде азайған және 98,7% немесе 578 811,0 мың теңгені құрады.

Берілген қысқа мерзімді аванстар көрсеткіштері

мың теңге

	Контрагенттер
	Құнсыздануға арналған резерв

	
	01.01.2020ж басына
	Өтелгені
	Резерв құрылды
	31.12.2021ж соңына

	БАРЛЫҒЫ
	728 443,5
	149 817,5
	186,0
	578 811,9

	ЖК F1-SERVICE 
	2 130,2
	
	
	2 130,2

	ЖШС Meat Agro Company 
	265 579,4
	
	
	265 579,4

	ЖШС Агросервис-Аққу 
	423 254,1
	142 660,8
	
	280 593,3

	ЖК Жанибеков 
	
	
	186,0
	186,0

	ШҚ Максат
	15 980,0
	
	
	15 980,0

	РМКК "Казгидромет" Министерства энергетики 
	41,6
	
	
	41,6

	ЖК Туленов М 
	16 318,5
	3 100,0
	
	13 218,5

	ШҚ Шарипов 
	5 139,8
	4 056,7
	
	1 083,1


Контрагенттің мәміле бойынша міндеттемелерді бұзуы, мәмілені орындау кезінде пайда болған оның төлем қабілетсіздігі қаржылық шығындар тәуекеліне және акционердің қаражатын тиімді пайдаланбауға алып келеді.

5. Ұзақ мерзімді сауда және дебиторлық берешек сатылған ұзақ мерзімді активтер мен қаржылық көмек үшін бірлескен қызмет туралы шарттар бойынша берешектен тұрады. Аудиттелетін кезеңнің басындағы жағдай бойынша 247 312,0 мың теңге, соңында 536 744,0 мың теңге болған немесе 2,3 есе өскен. 83 742,0 мың теңге сомасындағы құнсыздануға арналған резерв 31.12.2021 жылға толығымен өтелген.

6. Үлестік қатысу әдісімен ескерілетін Инвестициялар

	Р/н
	Қауымдасқан компаниялар
	Иелену үлесі
	Инвестицияның теңгерімдік құны

	
	
	31.12.2021
	31.12.2020
	31.12.2020
	31.12.2020

	1
	Turkistan Fruit ЖШС
	0,4%
	5,0%
	2 000,0
	2 000,0

	2
	Сайрам Транс-Оңтүстік ЖШС
	9,9%
	9,9%
	173,0
	173,0

	3
	Yassi Media ЖШС
	9,0%
	9,0%
	21 179,0
	25,0

	4
	Онтустик Индустриал Гринн Енерджи ЖШС
	-
	8,0%
	-
	24,0

	5
	АҚ "Горно-металлургическая компания "Ирису"
	-
	25,0%
	
	

	6
	Султанат Яссы ЖШС
	49,0%
	49,0%
	540 082,0
	119 053,0

	7
	Ынтымақ Агро XXI ЖШС
	49,0%
	49,0%
	258 508,0
	209 284,0

	8
	Kaskasu Resort ЖШС
	49,0%
	49,0%
	411 558,0
	376 570,0

	9
	Туркестангенплан НИПИ ЖШС
	49,0%
	49,0%
	53 769,0
	74 352,0

	10
	Туркестан Агро ХХI ЖШС
	25,0%
	25,0%
	100 000,0
	146 069,0

	11
	ТЛЦ МАКТААРАЛ ЖШС
	49,0%
	49,0%
	200 000,0
	200 000,0

	12
	МҚҰ "Атамекен-Туркестан" ЖШС
	49,0%
	-
	
	

	13
	 Шымкент Курделы курылыс ЖШС
	
	-
	
	172 840,0

	
	Құнсызданудан Резерв
	
	
	(234 013,0)
	(246 191,0)

	
	Инвестициялардың баланстық құны
	
	
	1 525 736,0
	881 359,0


2020 жылы қоғам қауымдастырылған компанияларда 12 501,0 мың теңге, 2021 жылдың соңында 21 414,0 мың теңге немесе алдыңғы кезеңмен салыстырғанда 58,4% артық шығын деп таныды.

7. Аудиттелетін кезеңнің 31 желтоқсанына еншілес ұйымдардың қызметі және қоғамның осы ұйымдарға қатысу үлесі мынадай түрде ұсынылған:

1) "Түркістан" индустриялық аймақтарын басқарушы компания" ЖШС, 31.12.2021 жылға меншік үлесі 100%, баланстық құны 1 011 102,0 мың теңге. 15.04.2020 жылы жарғылық капиталға қатысу үлесінің 100% - ы "Түркістан облысының қаржы және мемлекеттік активтер басқармасы" ММ №2 сыйға тарту шарты негізінде берілген.

31.08.2021 ж. Түркістан облысы әкімінің №175 қаулысы негізінде жарғылық капиталдағы 100% үлесі қоғамға акцияларды төлеу есебіне қайта берілген;

2) "Көлік-логистикалық аймақ "Басқарушы компаниясы" ЖШС, 31.12.2020 жылға иелену үлесі 100%, теңгерімдік құны 215 000,0 мың теңге, құнсыздануға арналған резерв 76 049,0 мың теңге. 10.12.2021 жылы жарғылық капиталдағы 100% үлес №3 сыйға тарту шарты негізінде "Түркістан облысының туризм басқармасына" берілген.

Аудиттелетін кезеңнің басындағы алдағы шығындар резерві 312 282,0 мың теңгені құрайды.

8. Ұзақ мерзімді берілген қарыздар:

1) "Түркістан Агро XXI" ЖШС-қарыз шарты 13.09.2019 жылы жасалған, Қарыз мерзімі 84 ай, жылдық сыйақы мөлшерлемесі 3%, негізгі борыш пен сыйақыны өтеудің жеңілдікті кезеңі 2 жыл. 24.09.2019 жылы қарыз бойынша 263 000,0 мың теңге көлемінде транш берілген. 2020 жылға 98 213,0 мың теңге көлемінде дисконт есептелген. 2021 жылы дисконттың амортизациясы 17 790,0 мың теңгені, 2020 жылы 15 586,0 мың теңгені құрады;

2) "Turkistan Fruit" ЖШС - 1 000 000,0 мың теңге мөлшерінде 16.11.2020 жылғы қарыз шарты жасалған, қарыз мерзімі 84 ай, жылдық сыйақы мөлшерлемесі 3%, негізгі борышты және сыйақыны өтеудің жеңілдікті кезеңі 3 жыл. Дисконттың амортизациясы 2021 жылы 18 270,0 мың теңгені құрайды;

3) "Ынтымақ Агро XXI" ЖШС - қарыз шарты 25.08.2020 жылы 266 334,0 мың теңге мөлшерінде жасалған, қарыз мерзімі 120 ай, сыйақы мөлшерлемесі жылдық 3%, негізгі борыш пен сыйақыны өтеудің жеңілдікті кезеңі 2 жыл. 2021 жылы дисконттың амортизациясы 2 903,0 мың теңгені құрайды;

9. Басқа да ұзақ мерзімді активтер:

1) қоғам 13.07.2021 жылы инвестициялық жобаны іске асыру бойынша (тұрғын емес үй-жайлары бар көп қабатты тұрғын үй кешендерінің құрылысы) "Аманат Строй" ЖШС-мен бірлескен қызмет туралы шарт жасасқан. Шарт талаптарына сәйкес топ жобаға жер учаскелерін инвестициялайды және 2027 жылға дейін кезең-кезеңімен 12 990 шаршы метр тұрғын үй алаңын алады, 1 шаршы метр үшін 390 000 теңге есебінен 5 066 100,0 мың теңге сомасына, олардың келтірілген құны 31.12.2021 жылға 13,4% дисконттау мөлшерлемесі бойынша 2 523 830,0 мың теңгені құрайды. Тұрғын үй-жайларды меншікке алу шамасына қарай түсім танылатын болашақ кезеңдердің ұзақ мерзімді кірістері ретінде танылған;

2) 20.08.2021 жылға ұқсас қоғам "High Vill Kazakhstan"ЖШС-мен бірлескен қызмет туралы шарт жасасқан. Шарт талаптарына сәйкес, топ жобаға жер учаскелерін инвестициялайды және кезең-кезеңімен 30.06.2028 жылға дейін 2 315 шаршы метр тұрғын үй алаңын алады, 1 шаршы метр үшін 350 000 теңге есебінен 810 250,0 мың теңге сомасына, олардың келтірілген құны 31.12.2021 жылға 13,2% дисконттау мөлшерлемесі бойынша 351 076,0 мың теңгені құрайды, болашақ кезеңдердің ұзақ мерзімді кірістері ретінде кіріс тұрғын үй-жайлардың меншігіне алынуына қарай танылады.

10. 01.01.2020 жылға акционерлік капитал 10 909 531,0 мың теңге сомасында, 31.12.2021 жылға 10 605 233,0 мың теңге сомасында қалыптасты. 2020 жылы 37 050,0 мың теңге (автомобиль техникасының 2 бірлігі) сомасына акциялар эмиссиясы жүргізілді.

Қоғамның нақты жағдайы бизнесті тиімсіз басқаруды, акционердің ақшасы мен қаражатын тиімсіз пайдалануды сипаттайды, осылайша ықтимал қаржылық шығындарға әкеледі. (01.01.2020 жылға активтердің құнсыздануына арналған резервтер тиісінше 1 619 322,0 мың теңгені, 31.12.2021 жылға 966 493,0 мың теңгені немесе 59,7%-ды құрады. Құрылған резервтер қоғам 966 493,0 мың теңге мөлшерінде ақшалай қаражат ала алмайды деп болжайды).

Активтерді тиімсіз басқару нәтижесінде 2020 және 2021 жылдары қаржылық көрсеткіштердің айтарлықтай төмендеуіне жол берілген.

Ағымдағы коэффициент 6,6-ға тең, бұл капиталдың ұтымды емес құрылымын көрсетеді.

Сонымен қатар, қысқа мерзімді активтердің сомасы 6 417 417,0 мың теңге міндеттемелердің барлық сомасынан іс жүзінде 3 910 425,0 мың теңгеден асады.

Активтердің кірістілік коэффициенті (ROA) 0,01 құрайды. 2020 және 2021 жылғы 31 желтоқсандағы кезеңде өзгеріссіз қалады, бұл пайда алу үшін активтерді тиімсіз пайдалануды және капиталдың барлық көздеріне немесе активтерді басқару сапасына орташа кірістілікті сипаттайды.

Меншікті капиталдың рентабельділік коэффициентінің серпіні (ROE) 0,01 (меншік иелері инвестициялаған капиталды пайдалану тиімділігін айқындайтын стратегиялық инвесторлар үшін көрсеткіш).

Қоғамның негізгі құралдары 01.01.2020 жылға – 1 046 380,6 мың теңгені немесе баланс валютасында 8,6%–ды, 31.12.2020 жылға – 793 976,4 мың теңгені немесе 7,0% -ды, 31.12.2021 жылға - 1 763 047,9 мың теңгені немесе 12,5% -ды құрайды.

Негізгі құралдар түрлері бойынша мыналар жіктеледі: жер учаскелері, әкімшілік мақсаттарда пайдаланылатын негізгі құралдар (ғимарат, көлік құралдары, кеңсе жабдықтары және мүкәммал).

01.01.2020 жылғы аудиттелетін кезеңнің басындағы жер учаскелері негізгі құралдардың баланстық құнынан 71,3% немесе 746 532,0 мың теңгені, аудиттелетін кезеңнің соңында 37,9% немесе 668 897,1 мың теңгені құрады.

Негізгі құралдар (ғимарат, көлік құралдары, кеңсе жабдықтары және мүкәммал) 2020 жылдың басында 28,7% немесе 341 116,3 мың теңгені, 2021 жылдың соңында 62,1% немесе 1 184 960,8 мың теңгені құрады.

Жер учаскелерін қоғам негізінен капитал құнының өсімін алу, жалға беру немесе сату мақсатында пайдаланады.

1. Осылайша, қоғамның балансында ауданы 1 га, құны 13 260,0 мың теңге болатын екі жер учаскесі есепке алынған. Аталған жерлер қоғамға Шымкент қаласы әкімдігінің 10.03.2015 жылғы №296 қаулысына және Шымкент қаласы қаржы басқармасының 15.04.2015 жылғы №129 бұйрығына сәйкес жарғылық капиталды ұлғайту есебіне берілген. Бұдан әрі, қоғам 2015 жылы 1,56 млрд. теңгеге бюджеттік инвестицияларды қаржыландыру арқылы Шымкент қаласының ӘІО-да тұрғын үй кешенін салуға және 1 га жер учаскесі (Шымкент қаласында 4 тұрғын 9 қабатты үй салу үшін бірлескен қызметке қатысады. Тараптардың шарт бойынша бірлескен қызметі 6115,14 шм. тұрғын үйлердің тұрғын аудандарын бөлуді көздейді.

Айта кету керек, бүгінгі таңда бірлескен қызмет нәтижелерін бөлу кезінде қоғамның балансында бұрын жарғылық капиталды төлеуге берілген тұрғын үйлердің астындағы жер учаскелері қалып қойған. Қоғам осы жер учаскелерін беру жөніндегі шараларды қабылдамаған және бұл бағытта жұмыстар жүргізілмей отыр. Бұл актив бейінді емес болып табылады және экономикалық пайда өткен кезеңдерде алынған. Қазіргі уақытта заңды нысан активтің экономикалық формасынан басым. 

2. Қоғам Түркістан облысындағы Қазығұрт ауданының Алтынтөбе ауылдық округіндегі ауданы 15 516,95 га жер учаскелерінің құнын есепке алған. Жер қоғамға «Шымкент күрделі құрылыс» ЖШС-нің 26.01.2018 жылғы сыйға тарту шарты бойынша берілген. Аудиттелетін кезеңде жер учаскелері «Ұйымшыл», «1-мамыр», «Алтынтөбе», «Серпін», «Қаржы ауылы» ауыл шаруашылығы өндірістік кооперативтеріне жалға берілген. Жер учаскелерін күтіп – ұстауға жұмсалған шығындарды өтеу мақсатында 2021 жылдан бастап 1 га үшін 1000 теңге мөлшерінде жалдау ақысы белгіленген. 2020-2021 жылдар кезеңінде жалға алудан алынған табыс 3 666,7 мың теңгені құраған (2020ж – 525,1 мың теңге, 2021ж-3 141,6 мың теңге). Жер салығын төлеуге жұмсалған шығыстар 1 025,8 мың теңгені құраған (2020ж – 512,2 мың теңге, 2021ж – 512,2 мың теңге).

Қазіргі уақытта 15 547,75 га жерді аудандық жер қорына беру жұмыстары жүргізілуде. 

245 га жер «Ерешова Б.К.» ЖК жалға берілген. 2020-2021 жылдар кезеңінде жалға алудан алынған табыс 193,2 мың теңгені құрады (2020ж – 154,6 мың теңге, 2021ж – 38,6 мың теңге). Жер салығын төлеуге жұмсалған шығыстар 21,4 мың теңгені құрады (жыл сайын 10,7 мың теңгеден).

3. Қоғамның балансында Келес ауданында 134,5 га және Сарыағаш ауданында орналасқан ауыл шаруашылығы мақсатындағы келесі жер учаскелері бар, оның ішінде 21 га жер «ZHEMYS 17» ЖШС-не жалға берілген. 2020-2021 жылдар кезеңінде жалға алудан алынған табыс 455,2 мың теңгені құрады (2020ж – 139,5 мың теңге, 2021ж – 315,7 мың теңге). Жер салығын төлеуге жұмсалған шығыстар жыл сайын 3,5 мың теңгеден 7,0 мың теңгені құраған.

Келес ауданындағы 134,5 гектар жер учаскесінің 21 гектары жеке тұлғаларға жалға берілген. 2020-2021 жылдар кезеңінде жалға алудан алынған табыс 1 540,0 мың теңгені құраған. Жер салығын төлеуге жұмсалған шығыстар 6,4 мың теңгені құраған.

4. Сондай-ақ, қоғамның балансында 2018 жылдың наурыз айынан бастап Шымкент қаласының Қаратау ауданындағы құны 3 187,5 мың теңге болатын ауданы 0,5 га жер учаскесі есепке алынған. Жердің нысаналы мақсаты - автожанармай құю және автогаз станцияларын жобалау және пайдалану. Оған арналған жобалар жасалмаған. Бүгінгі таңда экономикалық пайда жоқ. Жер салығын төлеуге жыл сайынғы шығыстар 68,9 мың теңгені құраған.

Аудиттелетін кезеңде жер учаскелері капиталы құнының өсімі 191 242,0 мың теңгені құрады. Жер учаскелерін жалға беруден түскен табыс 16 538,0 мың теңгені құрады.

Әкімшілік мақсаттарда пайдаланылатын негізгі құралдардың құрамында (ғимарат, көлік құралдары, кеңсе жабдықтары мен мүкәммал) аудиттелетін кезеңде ұлғаю жағына қарай өзгерістер 71,2% -ды құрады.

Облыс әкімінің 2021 жылғы 14 қыркүйектегі №201 қаулысымен Шымкент қаласында Байтұрсынов, Желтоқсан, Орынбаев, Г.Орманов көшелеріндегі және Ынтымақ шағын ауданындағы құны 933 549,8 мың теңге болатын ғимараттар түріндегі жылжымайтын мүлік қоғамға акцияларды төлеуге берілген. Олар берілген сәттен бастап қазіргі уақытқа дейін қолданылмай тұр. 89 556,0 мың теңге сомасына төленбеген капитал қалыптастырылған, өйткені Г.Орманов көшесіндегі ғимарат қоғамға 2022 жылы берілген.

Яғни Қоғамның атқарушы органы - басқарма пайда табу мақсатында активтерді тиімді басқару жөнінде мерзімінде тиісті шешімдер қабылдау жөнінде жұмыстарды атқармаған. 


Бұл ретте, Қазақстан Республикасының 2011 жылғы 1 наурыздағы №413-IV «Мемлекеттік мүлік туралы» Заңының 6 бабының 4) тармақшасына қайшы, Қоғамның балансындағы 843 993,8 мың теңгені құрайтын активтер пайдаланылмай, мемлекеттік мүлікті қоғам игілігі үшін тиімді пайдалану принципі сақталмаған.

Қоғам 15.12.2020 жылғы № 6 сыйға тарту шарты бойынша құны 47 554,5 мың теңге болатын 2018 жылы шығарылған Audi A8L автокөлігіне мүлік құқығын берген. Мәміле нәтижесінде Қоғам 47 554,4 мың теңге сомасында шығынға ұшыраған, бұл сыйға тарту арқылы мәміледен жіберіп алған пайда болып табылады.

Қоғам құнсыздану құнының ықтимал төмендеуінің кез келген белгілерінің болмауына байланысты негізгі құралдардың құнсыздануына тесттер жүргізілмеген.

Материалдық емес активтер

Ұсынылған ақпаратқа сәйкес жалпы құны 63 673,3 мың теңгеге Қоғам балансында «Түркістан облысын цифрландыру тұжырымдамасы» және жер қойнауын пайдалану келісімшарттарына 29 кен орны сияқты материалдық емес актив (бұдан әрі – МЕА) ретінде зерттеу қызметтері ескерілген, оның ішінде:

1)
18 750,0 мың теңге – «Түркістан облысын цифрландыру тұжырымдамасын» әзірлеуге;

2)
29 кен орнына 44 923,3 мың теңге. 

1.1. Мемлекет басшысы алға қойған міндеттерге қол жеткізу үшін цифрландыру бөлігінде Қоғам тұжырымдама әзірлеген. Аталған тұжырымдаманың мақсаты Түркістан облысын цифрландырудың негізгі басымдықтарын, мақсаттары мен міндеттерін сипаттау.

Сонымен қатар, Қоғам жіктеген 18 750,0 мың теңге сомасындағы жоғарыда көрсетілген активтер МЕА ретінде ХҚЕС (IAS) 38 «МЕА» және Қоғамның есеп саясатының «МЕА» бөліміне сәйкес МЕА тану өлшемдеріне жауап бермейді (активтің сәйкестендірілуі және экономикалық пайда алу белгісі жоқ, зерттеулерге арналған шығыстар (research phase) байланысты барлық келтірілген шығындар зерттеулермен қоса, есепті кезеңдегі шығыстар деп танылады. Негізгі себеп-зерттеу кезеңінде активті пайдаланудан экономикалық пайда алу ықтималдығын дәлелдеу мүмкін емес).

2.1.
Түлкібас ауданындағы «Ирис» темір-мыс-кобальт кен орнының кенін өндіруге жер қойнауын пайдалану құқығы – 42 756,0 мың теңге. 

2.2.
Созақ ауданындағы «Қиыршық Сай» және Сауран ауданындағы «Түркістан» кен орындарында құм-қиыршықтас қоспасын өндіретін екі кен орны бойынша құны туралы ақпарат жоқ.
2.3.
Түркістан облысының аудандарында мәрмәр, құм-қиыршық тас қоспасын, саздақ, базальт, үйінділер, гранит құрылыс тасын, жер асты суларын, баритті, минералды бұлақ суларын, құрылыс құмын өндіру кен орындарын зерттеу (зерттеулер ОҚО-да жүргізілген): Леонтьевское, Қасқырсай, Араншы учаскесі, Батыс-Кентау, Манкент 2 учаскесі, Байылдыр, Келтемашат, Мырғалым, Келес, Ортақшыл, Даубаба, Тұрбат, Итқалған, Ақтас Әулие, Ақтөбе-1, Ынтымақ, Жабағлы-1, Түлкібас ауданында, Нұрдала, Қазығұрт ауданында Фарат, Чернак-4, Түркістан қаласында, Ордабасы алаңында №1,2 ұңғыма учаскесі, ТС №12 ұңғыма учаскесі, Темірлан кентіндегі №588 ұңғыма учаскесі, Арыс, Таскотан 1, Талдықұдық, Отырар - 2167,3 мың теңге.

Көрсетілген барлау және бағалау активтері жер қойнауы және олардың учаскелері туралы мәліметтерді қамтитын геологиялық ақпаратты білдіретінін және уәкілетті органнан жер қойнауын пайдалану құқығын алу үшін негіз болып табылмайтынын атап өту қажет.

Жалпы сомасы 44 923,3 мың теңгеге барлау және бағалау активтері «Түркістан» ӘКК» АҚ-сы болып қайта ұйымдастырылған «Шымкент» ӘКК» ҰҚ» АҚ-ның жарғылық капиталына берілген («Оңтүстік-Шымкент» АҚ мен «Шымкент» ӘКК» ҰҚ» АҚ арасында жасалған 03.07.2015 жылғы №1 сыйға тарту шарты).

ҚР 27.01.1996 жылғы №2828 заңнамасына сәйкес Қоғам ұлттық компания болғандықтан, Пайдалы қазбаларды барлау және (немесе) өндіру бойынша операцияларды жүргізуге айрықша құқыққа ие болған. Аталған Заң ҚР 24.06.2010 жылғы № 291-IV Заңымен күші жойылған.

Бүгінгі таңға жер қойнауы саласындағы заңнама ҚР 27.12.2017 жылғы №125-VI ҚРЗ Жер қойнауы және жер қойнауын пайдалану туралы кодексімен реттеледі. Бұл Кодексте ӘКК жер қойнауын пайдалану құқықтарын атаулы беру нормалары қамтылмаған.

«Ирису» кен орны

Қоғам ҚР инновациялар және даму министрлігімен 28.09.20218 жылы Түлкібас ауданындағы «Ирису» темір-мыс-кобальт кен орнының кендерін өндіруге №5392-тпи тіркеу нөмірімен келісімшарт жасалған. Өндіруге арналған келісімшарт 25 жылға жасалады, ал жер қойнауын пайдаланушы келісімшарт күшіне енген күннен бастап 48 ай ішінде өндіруге кірісуі тиіс. Алғашқы үш жылда кеніш салу көзделуде, өндіруді бастау төртінші жылға жоспарланып отыр.  

Қоғам аудиттелетін кезеңде келісімшарт талаптарын жүзеге асыру үшін инвесторларды тарту бойынша белсенді жұмыс жүргізуде.

Пайдалы қазбаны өндіруге кірісуге және келісімшарт бойынша міндеттемені орындауға мүмкіндік бермейтін негізгі себеп келісімшартты іске асыру үшін жер учаскесінің болмауы болып табылады.

Келісімшарттың негізгі талаптарының бірі өңірдің әлеуметтік-экономикалық дамуына қатысу болып табылады және келісімшарттың қолданылу мерзімі ішінде жыл сайын жергілікті атқарушы органның бюджетіне 180 000 (бір жүз сексен мың) АҚШ доллары мөлшерінде аударымдар жүргізіледі (29-тармақ). Сондай-ақ осы келісімшарттың қаржылық міндеттемелерін орындамағаны үшін есепті кезеңде орындалмаған міндеттеме сомасынан бір процент мөлшерінде тұрақсыздық айыбы түрінде жауапкершілік көзделген (51-тармақтың 3-тармақшасы).

Мәселен, «Ирису» кен орны бойынша аудиттелетін кезеңде бюджет алдында орындалмаған міндеттеме сомасы 249 563,1 мың теңгені құрады (01.01.2020 ж.– 381,18*180 000=71 848,8 мың теңге, 31.12.2020 ж.– 473,5*180 000,0$=85 230,0 мың теңге, 31.12.2021 ж.– 434,4*180 000,0$ = 78 192,0 мың теңге, бағамдық айырма 10 361,5 мың теңге. Тұрақсыздық айыбы 2020 жылға – 1 578,8 мың теңге, 2021 жылға – 2 352,0 мың теңге).

Өз кезегінде, ӘКК атына Индустрия және инфрақұрылымдық даму министрлігінен осы Келісімшарт бойынша міндеттемелердің бұзылғаны туралы хабарлама келіп түскен, ол бойынша ӘКК анықталған бұзушылықтарды жер мәселесі шешілгенге дейін жоюды кейінге қалдыруды сұраған.

Қазақстан Республикасының Инвестициялар және даму министрлігі мен Қоғам арасында жасалған Түркістан облысындағы «Ирису» темір-мыс-кобальт кен орнының кендерін өндіруге арналған келісімшарт жер қойнауын пайдалану құқығын береді және 38 «Материалдық емес активтер» ХҚЕС (IAS) сәйкес материалдық емес активпен жіктеледі. Пайдалы қазбаларды барлауға және өндіруге арналған келісімшарттар бойынша шығындар алдымен капиталдандырылады, содан кейін өндіруді жүзеге асыру кезінде өндірілген пайдалы қазбалардың өзіндік құны қалыптасатын өндірістік есепке алу шоттарына есептен шығарылады. 
Осылайша 38 «Материалдық емес активтер» ХҚЕС (IAS) 57 тармағының талаптары сақталмай, Қоғам аудиттелетін кезеңде өңірдің әлеуметтік-экономикалық дамуына материалдық емес актив ретінде қатысқаны үшін 31.12.2020 жылғы жағдай бойынша 158 657,6 мың теңге және 2021 жылғы 90 905,5 мың теңге сомасына шығындарды есепке алмаған. 
Бұл ретте, «Бухгалтерлік есеп және қаржылық есептілік туралы» Заңның 4-бабы, 5-бабы 1-тармағын бұза отырып, қоғамның қаржылық жағдайы туралы есеп оның мақсаттарына, қағидаттарына және сапалық сипаттамаларына сәйкес келмейді. Осылайша, қоғам жергілікті атқарушы органның бюджетіне 31.12.2020 жылғы жағдай бойынша 158 657,6 мың теңге және 2021 жылға 90 905,5 мың теңге сомасына төлемдер бойынша міндеттемелерді есепке алмай, бұрмаланған қаржылық есептілікті жасауға алып келген. 

«Қиыршық сай» кен орны

«Қиыршық сай» кен орны бойынша өндіру келісімшарты 03.07.2019 жылы №553 тіркелген. 

Келісімшарт шарты бойынша жер қойнауын пайдаланушыға құм-қиыршықтас қоспасын, сондай-ақ жоғарыда көрсетілген қазбаны өндіру кезінде минералдық шикізаттың құрамындағы ілеспе пайдалы қазбаларды өндіруді жүзеге асыру құқығы берілген. Өндіруге арналған келісімшарт 24 жылға жасалған, ал жер қойнауын пайдаланушы келісімшарт күшіне енген күннен бастап 6 ай ішінде өндіруге кірісуі тиіс.

Қоғам ұсынған ақпарат бойынша осы кен орнында өндіру жұмыстары жүргізілмеген. Өзінің келісімшарттық міндеттемелерін орындамауының басты себебі кен орнының тау-кендік бөлу шеңберіндегі жер учаскесін «Қазатомөнеркәсіп» ҰАК» АҚ бергені болып табылады.

Түркістан облысының инвестициялар және экспорт басқармасымен 28.10.2021 жылғы №63 бұйрығымен келісімшарт біржақты тәртіпте бұзылған.

Алайда, өзінің келісімшарттық міндеттемелері шеңберінде Қоғам          2 жыл ішінде өңірдің әлеуметтік-экономикалық дамуына және оның құрылымының дамуына жыл сайынғы аударымдарды, сондай-ақ есепті кезеңде орындалмаған міндеттеме сомасынан бір процент мөлшерінде тұрақсыздық айыбын төлеуі тиіс.

  Мәселен, «Қиыршық сай» кен орны бойынша аудиттелетін кезеңде бюджет алдында орындалмаған міндеттеме сомасы 8 410,3 мың теңгені құрады,0 мың теңге (01.01.2020 ж. – 2 552,0 мың теңге, 31.12.2020 ж. – 2 778,0 мың теңге, 31.12.2021 ж. – 2 917,0 мың теңге. Тұрақсыздық айыбы 2020 жылға - 53,0 мың теңге, 2021 жылға – 110,3 мың теңге). 

Қазақстан Республикасының Инвестициялар және даму министрлігі мен Қоғам арасында жасалған Түркістан облысындағы «Қиыршық сай» темір-мыс-кобальт кен орнының кендерін өндіруге арналған келісімшарт жер қойнауын пайдалану құқығын береді және 38 «Материалдық емес активтер» ХҚЕС (IAS) сәйкес материалдық емес активпен жіктеледі. Пайдалы қазбаларды барлауға және өндіруге арналған келісімшарттар бойынша шығындар алдымен капиталдандырылады, содан кейін өндіруді жүзеге асыру кезінде өндірілген пайдалы қазбалардың өзіндік құны қалыптасатын өндірістік есепке алу шоттарына есептен шығарылады. 
Осылайша 38 «Материалдық емес активтер» ХҚЕС (IAS) 57 тармағының талаптары сақталмай, Қоғам аудиттелетін кезеңде өңірдің әлеуметтік-экономикалық дамуына материалдық емес актив ретінде қатысқаны үшін 31.12.2020 жылғы жағдай бойынша 5383,0 мың теңге және 2021 жылғы 3027,3 мың теңге сомасына шығындарды есепке алмаған. 
«Бухгалтерлік есеп және қаржылық есептілік туралы» Заңның 4-бабы, 5-бабы 1-тармағын бұза отырып, қоғамның қаржылық жағдайы туралы есеп оның мақсаттарына, қағидаттарына және сапалық сипаттамаларына сәйкес келмейді. Осылайша, қоғам жергілікті атқарушы органның бюджетіне 31.12.2020 жылғы жағдай бойынша 5383,0 мың теңге және 2021 жылға 3027,3 мың теңге сомасына төлемдер бойынша міндеттемелерді есепке алмай, бұрмаланған қаржылық есептілікті жасауға алып келген.
«Түркістан» кен орны

«Түркістан» кен орны бойынша өндіруге арналған келісімшарт 20.04.2020 жылы №555 тіркелген. 

Келісімшарт шарты бойынша жер қойнауын пайдаланушыға құм-қиыршықтас қоспасын, сондай-ақ жоғарыда көрсетілген қазбаны өндіру кезінде минералдық шикізаттың құрамындағы ілеспе пайдалы қазбаларды өндіруді жүзеге асыру құқығы берілген. Өндіруге арналған келісімшарт 25 жылға жасалған, ал жер қойнауын пайдаланушы келісімшарт күшіне енген күннен бастап 6 ай ішінде өндіруге кірісуі тиіс.

Түркістан облысының Инвестициялар және экспорт басқармасы, 03.03.2022 жылғы №8 бұйрығымен келісімшарт біржақты тәртіпте бұзылған.

Келісімшарттық міндеттемелерді орындамаудың басты себебі жер учаскесінің басқа жер пайдаланушыға тиесілі болуы болып табылады. 

Алайда, өзінің келісімшарттық міндеттемелері шеңберінде Қоғам 2 жыл ішінде өңірдің әлеуметтік-экономикалық дамуына және оның құрылымының дамуына жыл сайынғы аударымдарды, сондай-ақ есепті кезеңде орындалмаған міндеттеме сомасынан бір процент мөлшерінде тұрақсыздық айыбын төлеуі тиіс.

Мәселен, «Түркістан» кен орны бойынша аудиттелетін кезеңде бюджет алдында орындалмаған міндеттеме сомасы 5 803,7 мың теңгені құрады (31.12.2020 ж. – 2 778,0 мың теңге, 31.12.2021 ж. – 2 917,0 мың теңге. Тұрақсыздық айыбы 2020 жылға – 26,5 мың теңге, 2021 жылға - 82,2 мың теңге).

Қазақстан Республикасының Инвестициялар және даму министрлігі мен Қоғам арасында жасалған Түркістан облысындағы «Түркістан» темір-мыс-кобальт кен орнының кендерін өндіруге арналған келісімшарт жер қойнауын пайдалану құқығын береді және 38 «Материалдық емес активтер» ХҚЕС (IAS) сәйкес материалдық емес активпен жіктеледі. Пайдалы қазбаларды барлауға және өндіруге арналған келісімшарттар бойынша шығындар алдымен капиталдандырылады, содан кейін өндіруді жүзеге асыру кезінде өндірілген пайдалы қазбалардың өзіндік құны қалыптасатын өндірістік есепке алу шоттарына есептен шығарылады. 
Осылайша 38 «Материалдық емес активтер» ХҚЕС (IAS) 57 тармағының талаптары сақталмай, Қоғам аудиттелетін кезеңде өңірдің әлеуметтік-экономикалық дамуына материалдық емес актив ретінде қатысқаны үшін 31.12.2020 жылғы жағдай бойынша 2804,5 мың теңге және 2021 жылғы 2999,2 мың теңге сомасына шығындарды есепке алмаған. 
«Бухгалтерлік есеп және қаржылық есептілік туралы» Заңның 4-бабы, 5-бабы 1-тармағын бұза отырып, қоғамның қаржылық жағдайы туралы есеп оның мақсаттарына, қағидаттарына және сапалық сипаттамаларына сәйкес келмейді. Осылайша, қоғам жергілікті атқарушы органның бюджетіне 31.12.2020 жылғы жағдай бойынша 2804,5 мың теңге және 2021 жылға 2999,2 мың теңге сомасына төлемдер бойынша міндеттемелерді есепке алмай, бұрмаланған қаржылық есептілікті жасауға алып келген. 

Дегенмен, өндірудің болмауы және жер учаскесімен мәселенің шешілмеуі өңірдің әлеуметтік-экономикалық дамуына жергілікті бюджетке жыл сайынғы аударымдарды төлеу бойынша келісімшарт ұстаушының міндеттемелерін жоймайды және Қоғамның 263 777,1 мың теңге мөлшеріндегі қаржылық шығындарының тәуекелі байқалады.

Аудиттің пікірінше, Қоғамның 263 777,1 мың теңге мөлшеріндегі жер қойнауын пайдалану контрактілерінің шарттарына сәйкес өңірдің және оның инфрақұрылымының әлеуметтік – экономикалық дамуы бойынша бюджет алдындағы орындалмаған міндеттемелері бюджетке түсетін түсімдер бойынша жергілікті бюджеттің ықтимал шығындары болып табылады 
Қоғамның МЕА ретінде жіктеген қалған активтеріне келетін болсақ, 44 923,3 мың теңге сомасында мыналарды атап өту қажет. 07.12.2020 жылғы №БОПК-142/6 МЕА нарықтық құнын бағалау туралы есепке сәйкес «Ирису» кен орнының нарықтық құны 6 992 963,5 мың теңгені құраған, Қоғамның есебі мен есептілігінде көрсетілмеген, бұл да ХҚЕС (IAS) 38 «МЕА» және Қоғамның есеп саясатының «МЕА» бөліміне сәйкес МЕА тану өлшемдеріне жауап бермейді (3.2.4. тармақ - (cost model) жинақталған амортизацияны және құнсызданудан жинақталған шығындарды шегергендегі бастапқы құны бойынша).

2.1. Келісімшартты іске асыру үшін ұйымдық-құқықтық нысанының өзгеруіне және жер учаскелерінің болмауына байланысты тиімсіз пайдаланылатын МЕА.

Бұл қаржылық жағдай мен қызмет нәтижелерін талдау Қоғам операциялық қызметімен және қаржылық жағдайымен байланысты үрдістер мен елеулі өзгерістерді түсінуге және бағалауға арналған.

Бұл есеп қоғамның 2020-2021 жылдар кезеңіндегі жеке аудиттелген қаржылық есептілігі негізінде дайындалды. Барлық қаржылық деректер мен талқылаулар қаржылық есептіліктің халықаралық стандарттарына сәйкес қоғамның аудиттелген қаржылық есептілігі негізінде дайындалған.
Осы есеп қоғамның 2020-2021 жылдар аралығындағы жеке аудиттелген қаржылық есептілігі негізінде, әр жағдайда елеулі түзетулермен дайындалған. Барлық қаржылық деректер мен талқылаулар қаржылық есептіліктің халықаралық стандарттарына сәйкес қоғамның аудиттелген қаржылық есептілігі негізінде дайындалған.
Аудиттің негізгі мақсаты пайдаланушылардың өздеріне арналған қаржылық есептілікке сенімділік деңгейін арттыру болып табылады.  Бұл аудитордың қаржылық есептіліктің барлық маңызды аспектілерде, қаржылық есептілікті дайындаудың қолданылатын тұжырымдамасына сәйкес жасалған-жасалмағаны туралы және егер бар болса, қаржылық есептілік барлық маңызды аспектілерде дұрыс және берілгендігі немесе ол белгілі бір тұжырымдамаға сәйкес шынайы және дұрыс ұсыным бергендігі туралы пікірін білдіру арқылы қол жеткізіледі.
Қоғам 2020 жылғы 31 желтоқсанда аяқталатын жыл үшін «Growe Audit KZ» ЖШС-мен «Түркістан» ӘКК» АҚ шоғырландырылған қаржылық есептілігінің құрамына кіретін жылдық қаржылық есептілік аудиті және оның еншілес ұйымдары бойынша қызметтер көрсетуге қаржылық тексерулер (аудит) жүргізу жөніндегі қызметтерді сатып алу туралы шарт жасасты. Шығарылған 2020 жылғы есептілікте елеулі қателер анықталды.

Яғни, аудитпен Қоғам 31.12.2020 жылғы жағдайға – 166 845,1 мың теңге жер қойнауын пайдалану контрактілерінің шарттарына сәйкес өңірдің және оның инфрақұрылымының әлеуметтік – экономикалық дамуына салымдар бойынша міндеттемені есепке алмағаны анықталды.
Анықталған сәйкессіздіктер «Growe Audit KZ» ЖШС қоғамының жеке қаржылық есептілігінің аудиті 2020 жылғы 31 желтоқсанда аяқталған жыл кезеңіне жатады, ол бойынша аудитор сөзсіз оң пікір білдірген.

«Growe Audit KZ» ЖШС аудиторлық компаниясы «Түркістан» ӘКК» АҚ-ның және оның еншілес ұйымдарының 2020 жылдың нәтижелері бойынша шоғырландырылған қаржылық есептіліктің құрамына кіретін жекелеген жылдық қаржылық есептілігіне аудит жүргізген (2021 жылғы 25 мамырдағы есеп), аудитор А.Каюпова (аудитордың 20.08.2018 ж. №0000641 біліктілік куәлігі), Қоғамның 2020 жылғы қаржылық есептілігінің аудиторлық есебінде тәуелсіз пікір көрсетілген кезде аудиторлық қызметтің ҚР 1998 жылғы 20 қарашадағы «Аудиторлық қызмет туралы» Заңының 18 – бабы 1-тармағының және 20-бабы 2-тармағының талаптарына сәйкес аудитор сақтауы тиіс заңның 4 бабында қарастырылған «объективтілік», «кәсіби құзыреттілік» сияқты негізгі қағидаттарының бұзылуына жол берілген.
Тәуелсіз аудитордың көрсетілген іс-әрекеттері 2020 жылғы 31 желтоқсанда аяқталатын кезең үшін бұрмаланған жеке қаржылық есептілікті жасауға алып келген.
Мәселен, 2020 жылдың нәтижелері бойынша бекітілген қаржылық есептіліктің көрсеткіштері нақты деректерге сәйкес келмейді.

Бұл көрсеткіштің әсері жеке қаржылық есептіліктің 2,0% меншікті капиталынан немесе 166 845,1 мың теңгені құрайды. ХҚЕС (IAS) 1 сәйкес «Қаржылық есептілікті ұсыну» ХҚЕС-ті дұрыс ұсыну және сәйкестендіру көзделеді (Қаржылық есептілік ұйымның қаржылық жағдайын, қаржылық нәтижелерін және ақша ағындарын сенімді түрде ұсынуы керек. Сенімді ұсыну «Тұжырымдамада» белгіленген активтерді, міндеттемелерді, кірістер мен шығыстарды тану анықтамалары мен критерийлеріне сәйкес жасалған операциялардың, басқа оқиғалар мен шарттардың салдарын шынайы көрсетуді талап етеді).
2020 жылғы қаржылық жағдай туралы есептің өзге де қысқа мерзімді міндеттемелері бабы бойынша елеулі өзгеріс болған, кезең соңындағы ауытқу 166 845,1 мың теңгені құрады (есепті кезеңнің соңындағы жекелеген аудиттелген қаржылық есептілік деректері бойынша өзге қысқа мерзімді міндеттемелер 7 290,0 мың теңге, нақты деректер 166 845,1 мың теңге болып танылды) 
Осындай жағдай 2021 жылы да орын алып, Қоғамның шоғырландырылған қаржылық есептілігінің құрамына кіретін жылдық қаржылық есептілік аудиті және оның еншілес ұйымдары бойынша қызметтер көрсетуге 2021 жылғы 31 желтоқсанда аяқталатын жыл үшін «Кошкал» ЖШС-мен қаржылық тексерулер (аудит) жүргізу жөніндегі қызметтерді сатып алу туралы шарт жасасқан, оның жай-күйі бойынша және оның барысында 2021 жылы шығарылған есептіліктегі елеулі қателер анықталды.
Яғни, аудитпен Қоғам жалпы сомасы 263 777,1 мың теңге (31.12.2020 жылғы жағдайға – 166 845,1 мың теңге, 2021 жылға – 96 932,0 мың теңге) жер қойнауын пайдалану контрактілерінің шарттарына сәйкес өңірдің және оның инфрақұрылымының әлеуметтік – экономикалық дамуына салымдар бойынша міндеттемені есепке алмағаны анықталды.

Анықталған сәйкессіздіктер 2021 жылғы 31 желтоқсанда аяқталған жыл кезеңіне жатады. «Кошкал» ЖШС Қоғамның жеке қаржылық есептілігінің аудиті ол бойынша аудитор сөзсіз оң пікір білдірген.

«Кошкал» ЖШС аудиторлық компаниясы 2021 жылдың нәтижелері бойынша шоғырландырылған қаржылық есептіліктің құрамына кіретін «Түркістан» ӘКК» АҚ және оның еншілес ұйымдарының жеке жылдық қаржылық есептілігіне аудит жүргізген (2022 жылғы 18 шілдедегі есеп), аудитор А.Каюпова (аудитордың 20.08.2018 ж. №0000641 біліктілік куәлігі), Қоғамның 2021 жылғы қаржылық есептілігінің аудиторлық есебінде тәуелсіз пікір көрсетілген кезде аудиторлық қызметтің ҚР 1998 жылғы 20 қарашадағы «Аудиторлық қызмет туралы» Заңының 18 – бабы 1-тармағының және 20-бабы 2-тармағының талаптарына сәйкес аудитор сақтауы тиіс заңның 4 бабында қарастырылған «объективтілік», «кәсіби құзыреттілік» сияқты негізгі қағидаттарының бұзылуына жол берілген.
Тәуелсіз аудитордың бұл әрекеттері 2021 жылғы 31 желтоқсанда аяқталатын кезең үшін бұрмаланған жеке қаржылық есептілікті жасауға әкелген.

Мәселен, 2021 жылдың нәтижелері бойынша бекітілген Қаржылық есептіліктің көрсеткіштері нақты деректерге сәйкес келмейді.

Бұл көрсеткіштің әсері жеке қаржылық есептіліктің 2,9% меншікті капиталынан немесе 263 777,1 мың теңгені құрайды. ХҚЕС (IAS) 1 сәйкес «Қаржылық есептілікті ұсыну» ХҚЕС-ті дұрыс ұсыну және сәйкестендіру көзделеді (қаржылық есептілік ұйымның қаржылық жағдайын, қаржылық нәтижелерін және ақша ағындарын сенімді түрде ұсынуы керек). Сенімді ұсыну «Тұжырымдамада» белгіленген активтерді, міндеттемелерді, кірістер мен шығыстарды тану анықтамалары мен критерийлеріне сәйкес жасалған операциялардың, басқа оқиғалар мен шарттардың салдарын шынайы көрсетуді талап етеді.
2021 жылғы қаржылық жағдай туралы есептің өзге де қысқа мерзімді міндеттемелері бабы бойынша елеулі өзгеріс болды, кезең соңындағы ауытқу 263 777,1 мың теңгені құраған (есепті кезеңнің соңындағы жекелеген аудиттелген қаржылық есептілік деректері бойынша өзге қысқа мерзімді міндеттемелер 9 806,0 мың теңге, нақты деректер 263 777,1 мың теңге болып танылды). 
2.2.4. Инвестициялық жобалар мен күрделі салымдарды іске асырудың орындылығы мен тиімділігін бағалау

Қазақстанның әлемдегі бәсекеге барынша қабілетті 50 елдің қатарына кіру стратегиясының 2.7 тармағына сәйкес Әлеуметтік-кәсіпкерлік корпорациялар (ӘКК) – бұл өз қызметін өндірістен және тауарлар мен қызмет сатудан пайда табу мақсатында ұйымдастыратын тұрлаулы бизнес-құрылымдар. ӘКК-нің коммерциялық корпорациялардан басты айырмашылығы сонда, олар алынған пайданы өздері мүддесін көздеп құрылған сол өңірдегі халықтың әлеуметтік, экономикалық немесе мәдени мақсаттары үшін қайтадан жұмсайды.

Әрбір ӘКК өзіндік бір өңірлік даму институтына айналуға тиіс, оның еліміздің тиісті өңіріндегі мемлекеттік активтерді басқаратын холдинг компаниясы ретінде жұмыс істеуі мүмкін.

 Содан кейінгі кезеңде басқару тәжірибесін жинақтауы мен ӘКК-нің капиталдану деңгейінің артуына қарай олардың өңірлік және халықаралық рынокқа шығуымен қоса, «жауапкершілік аясын» кеңейту мен әртараптандыру жөнінде әңгіме қозғауға болар еді.

 Бұл корпорациялардың қызметі жаңа жобалар тартуға, шағын және орта бизнесті дамытуға, кооперациялануды күшейтуге бағытталады.

Инвестициялық жоба - жаңа жұмыс орындарын құратын жаңа өндірістік объектілерді, инфрақұрылым объектілерін, ауыл шаруашылығы объектілерін құруды, жұмыс істеп тұрғандарын кеңейтуді және жаңартуды, сондай-ақ акцияларды сатып алуды/сатуды қоса алғанда және заңды тұлғаларды құру, оның ішінде цессия шарты немесе осыған ұқсас заңды өзге де шарт шеңберінде алынған құқықтар (талаптар) инвестицияларды көздейтін іс-шаралар кешені.

Қоғамның инвестициялық жобаларды қарау ережесі директорлар кеңесінің шешімімен бекітілген.

Қоғам 2020-2021 жылдары жалпы сомасы 64708,94 млн. теңгеге              жалпы 48 инвестициялық жобаны іске асыру жоспарланған, нақты бөлінгені 35849,02 млн.теңге, оның ішінде:

· инвесторлардың меншікті қаражаты есебінен 33267,7 млн. теңге;

· Қоғамның меншікті қаражаты есебінен 2581,3 млн. теңге.

Инвестициялық жобаларды қаржыландыру көздеріндегі елеулі үлес инвестордың меншікті қаражатына тиесілі 92,8%, Қоғамның меншікті қаражатының үлес салмағы 7,2 % құрайды.

2020-2021 жылдар аралығында Қоғаммен құрылыс және басқа да салаларда шетелдік компаниялар тартылмаған.

Қоғамының жарғылық капиталын ұлғайту мақсатында бөлінген             6 100 000,0 мың теңге қыржының 2018 жылы 2 600 000,0 мың теңгесі, 2019 жылы 3 500 000,0 мың теңгесі бөлініп, Қоғамның есеп шотына аударылған.

Аталған қаржы 2018-2019 жылдары жарғылық капиталды қалыптастыру үшін 3 инвестициялық жобаны жүзеге асыруға жоспарланғанымен қалыптасқан жағдайларға сәйкес қаржылар қайта қаралып, 7 бағытқа бағытталған.

Атап айтқанда:

Облыс әкімдігінің 28.02.2018 жылғы №54 қаулысымен «Алмабақтары» Агросаябағы» жобасына бөлінген 2 600 000,0 мың теңге қаражатының игерілмеу себебі, аталған мақсаттан «Түркістан қаласында 5 қабатты 6 тұрғын үйдің құрылысын жүргізу» инвестициялық жобасына 2 282 265,2 мың теңгесі және 2020 жылы Қазақстан Республикасында төтенше жағдайдың енгізілуіне байланысты дәрі-дәрмек қорын қалыптастыру мақсатына 243 663,9 мың теңгесі қайта бағытталып, толығымен игерілгенімен, Қоғамның есеп шотында аталған жоба бойынша 74 070,8 мың теңге игерілмей қалған.

Облыс әкімдігінің 21.05.2019 жылғы №100 қаулысымен «Агроөнеркәсіптік кешен саласындағы жобаларға» қаралған 2 500 000,0 мың теңге және облыс әкімдігінің 12.07.2019 жылғы №151 қаулысымен   «Түркістан қаласының автобус паркін жаңалау» жобасына қаралған                            1 000 000,0 мың теңге қаржылар мерзімінде игерілмеу салдарынан, негізгі бағыттар қайта қаралып, «400 га алаңда бағбандық саласындағы көрсету алаңын салу және ұйымдастыру» жобасына қаралған 1 000 000,0 мың теңге толық игерілсе, төмендегі бағыттарға қаралған қаржылар Қоғамның есеп шотында қалып қойған:

 - Агроөнеркәсіптік кешен саласындағы жобаларға 1 000 000,0 мың теңгенің 363 000,0 мың теңгесі 2019 жылы, 454 824,3 мың теңгесі 2020 жылы қаржыландырылып, аталған жоба бойынша есеп шотта 182 175,7 мың теңгесі игерілмей қалған;

-Түркістан қаласы аумағынан «Brownfield» өндірістік ғимараттардың құрылысына 1 080 340,7 мың теңгенің 2019-2021 жылдар аралығында 943 929,4 мың теңгесі игеріліп, есеп шотта 136 411,3 мың теңгесі игерілмей қалған. Аталған қаржы тек 2022 жылы игерілген;

-«Түркістан қаласының автобус паркін жаңартуға» қаралған   247 621,0 мың теңге мен «Түркістан АӨК» қаржыландыруға қаралған 172 038,3 мың теңге мүлдем игерусіз қалған.

Жалпы бюджеттен 065 «Заңды тұлғалардың жарғылық капиталын қалыптастыру немесе ұлғайту» бюджеттік бағдарламасы арқылы Қоғам есеп шотына аударылған 6 100 000,0 мың теңгенің 5 287 682 857 мың теңгесі игеріліп, 2021 жылдың 31-ші желтоқсанына жоғарыда аталған бағыттарға қаралған қаржыдан 812 317,1 мың теңгесі игерілмей қоғамның есеп шотында қалған.
Бұл ретте, Қазақстан Республикасының 2008 жылғы 4 желтоқсандағы №95-IV «Қазақстан Республикасының Бюджет кодексінің» 97-бабы 3 тармағының талаптары сақталмай, квазимемлекеттік сектор субъектілерінің шоттарындағы ағымдағы жылы жарғылық капиталды қалыптастыруға (толтыруға) бөлінген және есепті кезеңнің соңында пайдаланылмай қалған қаражат қалдықтары квазимемлекеттік сектор субъектілерінің ағымдағы жылы пайдаланылмаған қаражаты болып табылады және бюджеттік бағдарламалардың тиімсіз атқарылуына жатады.
Оның ішінде қаржы-экономикалық негіздемені түзетуден 2019 жылдан бастап іске асырылмаған жобадан қалған 419 659,3 мың теңге сомасындағы игерілмеген қаражат бүгінгі таңға дейін қолма-қол ақшаның қазынашылық шотында тұр.

Яғни бюджет қаражатын үнемдеу түрінде қалыптасқан қолма-қол ақшаның бақылау шотындағы пайдаланылмаған қалдықтарды қаржы-экономикалық негіздемені түзету арқылы немесе жаңа жобаларды іске асыруға бағыттау жөнінде бюджеттік бағдарлама әкімшісі және Қоғамның атқарушы органымен тиісті ұсыныстар жасалмаған.

ӘӘК миссиясы – мемлекет пен бизнес серіктестігі қағидаттарында Түркістан облысын әлеуметтік-экономикалық дамытуға жәрдемдесу.

«Түркістан» ӘКК» АҚ қызметінің басты қағидаттары — тиімділік, бәсекеге қабілеттілік, инвестициялық тартымдылық, акционерлер мен серіктестердің мүдделерін теңгерімді сақтау.

Түркістан қаласы әкімдігінің 28.01.2019 жылғы №43 қаулысына сәйкес, көппәтерлі тұрғын үйлерді салу үшін жалпы ауданы 26,676 га жер телімі (3,8780 га, 14,9600 га, 7,8388 га) бөлініп, Қоғамның атына жер телімінің мемлекеттік актілері рәсімделген. 

Қоғам тарапынан бірлесіп қызмет атқару туралы келісім шарттар негізінде инвесторларды тарта отырып, Түркістан қаласы «Арман» тұрғын үй кешенінде көпқабаттан тұратын (сыртқы инженерлік жүйелерсіз) жалпы  29 тұрғын үйдің, «Сырдария» тұрғын үй кешенінде жалпы саны 15 тұрғын үйдің және «Яссы» тұрғын үй кешенінде жалпы 6 тұрғын үйдің, барлығы 50 көпқабатты тұрғын үйдің құрылысы жоспарланған.

Жалпы құрылыс жұмыстары жүргізіліп жатқан көпқабатты тұрғын үйлердің 2019 жылы 12 тұрғын үйі, 2020 жылы 14 тұрғын үйі, 2021 жылы 7 тұрғын үйі мемлекеттік қабылдаудан өтіп, жылжымайтын мүліктер есебінде тіркелген.

Көпқабатты тұрғын ұйлерден «Яссы» тұрғын үй кешеніндегі жоспардағы 6 көпқабатты тұрғын құрылыс жүмыстары 2019 жылы, «Сырдария» тұрғын үй кешеніндегі жоспардағы 15 көпқабатты тұрғын құрылыс жүмыстарының 2019 жылы 5-нің, 2020 жылы 8-нің, 2021 жылы 2-нің, «Арман» тұрғын үй кешеніндегі жоспардағы 29 көпқабатты тұрғын құрылыс жүмыстарының 2019 жылы 1-нің, 2020 жылы 6-ның, 2021 жылы 5-нің құрылыс жұмыстары аяқталып, мемлекеттік тіркеуге алынған болса, қалған 17-нің құрылыстары 2022-2023 жылдары аяқталады деп жоспарланып отыр.

Сонымен қатар Қоғам тарапынан «Керуен сарай» кешенінде 2-3 қабатты 25 тұрғын үйдің құрылыстарын 2-кезеңде жүргізу жоспары енгізілген.

Қойылған міндеттерді іске асыру үшін Қоғамға мемлекеттік активтер (мемлекеттің қатысу үлесі бар ЖШС, жылжымайтын мүлік объектілері, жер учаскелері және ақша қаражаты) берілген, олардың негізінде Қоғам жобаларды жеке бизнеспен әріптестікте іске асырады.
Қазақстан Республикасы Үкіметінің 2012 жылғы 31 қазандағы № 1382 қаулысымен әлеуметтік-кәсіпкерлік корпорацияларды дамыту тұжырымдамасы мақұлданып, келесі міндеттер айқындалған:

- өңір экономикасының басым секторларында (өсу нүктелерінде) бәсекеге қабілетті жаңа өндірістерді құру және жұмыс істеп тұрғандарын жаңғырту;

 - мемлекеттік активтерді іскерлік айналымға тартуды қамтамасыз ету, проблемалық активтерді сауықтыру және олардың базасында бәсекеге қабілетті өндірістерді дамыту;
- алдыңғы қатарлы өндірістік және басқарушылық технологиялар мен стандарттарды енгізу;
- активтердің құнын ұлғайту;

- жаңадан басталатын бизнесті қолдау инфрақұрылымын (бизнес-инкубаторлар, технопарктер, индустриялық аймақтар) дамыту және т.б.

Яғни, әлеуметтік-кәсіпкерлік корпорацияларды дамыту тұжырымдамасына сәйкес Қоғамның қызметі тиісті аумақтарды дамыту бағдарламаларында айқындалған экономиканың басым салаларында өз өңірі үшін перспективалы, тіршілікке бейім, бәсекеге қабілетті жобаларды іске асыруға бағытталуы тиіс.

Нәтижесінде іске асырылып жатқан жобалардың көпшілігі инновациялық болып табылмайды, бәсекеге қабілетті жаңа өндірістерді құрумен және жұмыс істеп тұрғандарын жаңғыртумен байланысты емес.

Қоғам негізінен тұрғын үй кешендерін іске асыру жобаларын қолға алуда.

Бұл ретте, Қоғамның жобалардың көпшілігіне іс жүзінде қатысуы бірлескен қызмет шеңберінде жер учаскелерін беру болып табылады.

Бұдан басқа, іске асырылып жатқан жобалардың көпшілігі көп пәтерлі тұрғын үй кешендерін салуға жер учаскелерін бөлуге байланысты.
Аудиттің пікірінше, облыс орталығындағы тұрғын үй құрылысының белсенділігін ескере отырып, осы жобаларды іске асыру әлеуметтік-кәсіпкерлік корпорацияларды дамыту тұжырымдамасына сәйкес Қоғамның мақсаттары мен міндеттеріне жауап бермейді, сондай-ақ жекелеген құрылысшыларға (застройщик) жер учаскелерін алу үшін неғұрлым қолайлы жағдай жасайды.

Осылайша, көп пәтерлі тұрғын үй кешендерін салуға жер учаскелерін бөлу түріндегі жобалар, аудиттің пікірінше, Қоғамның іске асыратын инвестициялық жобаларға қойылатын талаптарға сәйкес келмейді, өйткені олар инновациялық, басым, өндіріспен байланысты және т. б. болып табылмайды.

2020-2021 жылдары аралығында жүргізілген көпқабатты тұрғын үйлер құрылысының келісім-шарттағы құны 3 объект бойынша құрылыс жұмыстары көлемінің өзгеруіне сәйкес жалпы құны 193 557,00  мың теңгеге ұлғайтылған.

Аталған өзгерістер енгізілу себебі, мемлекеттік сараптамадан өткен ЖСҚ-ға құрылыс жұмыстары жүргізілу барысында көпқабатты тұрғын үйлердің 1 қабатынан қосымша коммерциялық жайлар құрылысы жүргізуді енгізумен орын алған.

Жалпы тұрғын үйлердің құрылыс жұмыстары келісім шарттарға сәйкес белгіленген мерзімде аяқталып, пайдалануға тапсырылу қажет болағанымен Серіктес мекеме бірқатар тұрғын үйлердің құрылыс жұмыстары мерзімінде аяқталмаған. Бұл өз кезегінде, инвестициялық жобаның мерзімінің сақталмауына және келісім шарт талаптарына сәйкес, Серіктес мекемеге тиісті айыппұлдар есептеуге тура келген.

Қоғам тарапынан 2020-2021 жылдары аралығында қабылданған көпқабатты тұрғын үйлердің келісім-шарттары бойынша тапсыру мерзімі кешіктірілген күндері үшін келісім шарт талаптарының орындалмауына байланысты есептелуге тиісті тұрақсыздық айыбы 209 087,66 мың теңге, оның ішінде 2020 жылы 131 885,14 мың теңге, 2021 жылы 77 202,52 мың теңге құраған.

Жалпы есептелуге тиісті айыппұлдардан 2020 жылы 19 381,87 мың теңгесі, 2021 жылы 28 680,14 мың теңгесі, барлығы 48 062,01 мың теңге Қоғам есебіне өндірілген.

Аудит барысында «Арман» тұрғын үй кешеніндегі №8 үй бойынша «Шымкентқұрылыс» ЖШС-нен 16.06.2020 жылғы мемлекеттік қабылдау актісіне сәйкес кешіктірілген 16 күнге және «Арман» тұрғын үй кешеніндегі №23 үй бойынша «Капитал-1» ЖШС-нен 28.07.2021 жылғы мемлекеттік қабылдау актісіне сәйкес кешіктірілген 28 күнге, барлығы 24 002,4 мың теңге айыппұлдар есептелініп, серіктестік есебіне өндіру жұмыстары жүргізіле бастады.

Бұл жөнінде Қоғамның құрылыс жөніндегі жобаларды әзірлеу және сүйемелдеу департаменті тарапынан тиісінше 26.09.2022 жылғы және 23.09.2022 жылғы айыппұлдар есептелініп, оны өндіру бойынша Қоғамның заң бөліміне қызметтік жазба түсірілді.

2022 жылдың 1 қаңтарындағы жағдай бойынша осы жобалардан Қоғаммен жасалған келісімдерге сәйкес келісім шарт талаптарының орындалмауына байланысты тапсыру мерзімінен кешіктірілген күндері үшін есептелуге тиісті тұрақсыздық айыбы 161 025,64 мың теңгені құраған, оның ішінде 137 023,25 мың теңгесі «Берен» ЖШС-нен 26.02.2020 жылы жасалған «Дауды (жанжалды) медиация тәртібімен реттеу туралы келісім» негізінде кешірілім берілген сома болса, 24 002,4 мың теңгесі аудит барысында өндірілуге тиісті айыппұлдар сомасы. 

Бұл ретте, Қазақстан Республикасының 1994 жылғы 27 желтоқсандағы №268-XIII «Қазақстан Республикасының Азаматтық кодексінің» 272,293,298-баптарының талаптары сақталмаған және Шарттың 7.2-тармағына сәйкес Серіктестік әрбір кезеңде уақтылы салу, сондай-ақ жұмыс жүргізу кестесінде көзделген мерзімде жобаны іске қосу жөніндегі міндеттемелерді орындамаған жағдайда қолданылады. Серіктестік Қоғамға мерзімі өткен әрбір күн үшін ЖСҚ-ға сәйкес орындалмаған жұмыстар құнының 0,1%-ы мөлшерінде, бірақ ЖСҚ-ға сәйкес орындалмаған жұмыстар құнының 5%-ынан аспайтын мөлшерде төлейді.
2.2.5. Жасалған шарттардың талаптарын сақтау және шарттық міндеттемелерді орындамау не тиісінше орындамау фактілері анықталған жағдайда қолданылған шаралар


Мемлекеттік аудит объектісімен ұсынылған мәліметтерге сәйкес Қоғаммен тауарларды, жұмыстарды және көрсетілетін қызметтерді сатып алу кезінде мемлекеттік сатып алу туралы шарт бойынша өнім берушілермен өз міндеттемелерін орындамағаны не тиісінше орындамағаны үшін 2020 жылы 12 келісім шарт біржақты бұзылса, 3 келісім шарт жасалмаған. Ал 2021 жылы 1 келісім шарт біржақты бұзылып, 1 келісім шарт жасалмаған. Нәтижесінде аталған өнім берушілер мемлекеттік сатып алуға жосықсыз қатысушылардың тізіліміне енгізілген.

Қазақстан Республикасының «Мемлекеттік сатып алу туралы» Заңы негізінде Қоғаммен баға ұсынысын сұрату тәсілімен анықталған жеңімпаз «King Pro Team» ЖШС-мен 24 дана ноутбукты келісім шартқа қол қойылған күннен бастап 15 күнтізбелік күн ішінде жеткізу бойынша 6451,2 мың теңгеге 09.07.2020 жылғы №73 келісім шарт жасасқан. Нәтижесінде, «King Pro Team» ЖШС-гі 09.07.2020 жылы мемлекеттік сатып алу туралы қол қойылған шарттар бойынша белгіленген мерзімде өз міндеттемелерін орындамаған. Осыған орай Қоғам тарапынан «Жосықсыз қатысушысы ретінде тану», мемлекеттік баж ретіндегі сот шығыны 63867 теңгені, 193536 теңге тұрақсыздық айыппұлды  және аванс ретінде берілген 1 935 360 теңгені өндіру үшін Түркістан облысының мамандандырылған ауданаралық экономикалық сотына 08.09.2020 жылғы №01-07-2/1301 хатпен талап арыз жолданған. Соттың 10.11.2020 жылғы №5165-20-00-2/1794 шешімімен талапкер талабы ішінара қанағаттандырылған. 

Яғни «King Pro Team» ЖШС-н мемлекеттік сатып алудың жосықсыз қатысушысы деп тану туралы бөлігінде мерзімінде сотқа жүгінбеуіне байланысты бас тартылған.

Бұл ретте, Қазақстан Республикасының 2015 жылғы 4 желтоқсандағы №434-V «Мемлекеттік сатып алу туралы» Заңының 12 бабының 4 тармақ 3) тармақшасының талаптары сақталмай, Тапсырыс беруші тарапынан «King Pro Team» ЖШС-н мемлекеттік сатып алуға жосықсыз қатысушы деп тану бойынша сотқа талап арызбен уақытылы жүгінбеген. 
Осындай жағдайлар 2021 жылы да орын алып, «Мемлекеттік сатып алу туралы» Заңының 12 бабының 4 тармақ 3) тармақшасының талаптары сақталмай, өз міндеттемелерін орындамаған өнім берушілерді жосықсыз қатысушы деп тану бойынша сотқа талап арызбен уақытылы жүгінбеуіне байланысты Қоғамның лауазымды тұлғаларына 2 жағдайда әкімшілік іс қозғалып айыппұлдар салынған.  
Одан басқа Қазақстан Республикасының Заңы 2015 жылғы 4 желтоқсандағы №434-V «Мемлекеттік сатып алу туралы» заңның 43-бабының 9-тармағын бұза отырып, 7 жағдайда өнім берушілер уақытылы шарттың орындалуын 350,1 мың теңгеге және аванс мөлшерін 1935,4 мың теңгеге қамтамасыз етпеген. Сонымен бірге 2 жағдайда өнім беруші белгіленген мерзімде шарттың орындалуын қамтамасыз ету сомасын 220,3 мың теңгеге және аванс мөлшерін 342,7 мың теңгеге енгізбеген.
Қоғаммен белгіленген міндеттерді іске асыру мақсатында тауарларды, жұмыстарды және көрсетілетін қызметтерді сатып алуға бөлінген қаражаттар мемлекеттік сатып алу туралы заңды бұза отырып, мемлекеттік сатып алу туралы жасалған шарттарға сәйкес пайдаланылған.

Алайда өнім берушілермен шарттық міндеттемелерді орындамау не тиісінше орындамауынан жоғарыда көрсетілген Заңның талаптары бұзылып, нәтижесінде тапсырыс берушімен мерзімінде сотқа жүгінбеуіне байланысты мемлекеттік сатып алу туралы заңнаманы бұзған әлеуетті өнім берушіні мемлекеттік сатып алуға жосықсыз қатысушылардың тізіліміне енгізу мүмкіндігінің болдырмауына алып келген.

Яғни қоғамның ағымдағы қызметіне жауапты атқарушы органмен өзіне жүктелген функцияларды тиісті деңгейде атқармауына байланысты жосықсыз әлеуетті өнім берушілер жосықсыз деп танылмай нарықта қалып отыр.
Аудит барысында анықталған қаржылық бұзушылықтардың жалпы сомасы 263 777,1 мың теңгені құрады, квазимемлекеттік сектордың қаржы қаражаты мен активтерін тиімсіз пайдалану – 1 656 310,9 мың теңге, ықтимал шығындардың және жіберіп алған пайданың сомасы – 311 331,5 мың теңге. Сонымен бірге 25 бірлік рәсімдік сипаттағы бұзушылықтар анықталды.

2.3. Мемлекеттік аудит объектілері қызметінің әлеуметтік-экономикалық дамуға әсерін бағалау (өңірлік және (немесе) елдік бөліністе)
«Түркістан» әлеуметтік-кәсіпкерлік корпорациясы» акционерлік қоғамының мемлекеттік активтерді пайдалану тиімділігіне жүргізілген мемлекеттік аудит аудиттелген аудит объектісінің облыстың әлеуметтік-экономикалық дамуына елеулі әсері, сондай-ақ қандай да бір қызмет немесе жұмыс түрлеріне елеулі үлесі анықталмады.
Қоғамның мақсаты Қазақстанның әлемдегі бәсекеге барынша қабілетті 50 елдің қатарына кіру стратегиясында айқындалған өндірістен және тауарлар мен қызмет сатудан пайда алу ретінде іске асырылмаған.
Осы аудит Қоғамға әлеуметтік-кәсіпкерлік корпорацияларды дамыту тұжырымдамасына сәйкес жүктелген, өңір экономикасының басым секторларында жаңа өндірістер құру және қолданыстағы бәсекеге қабілетті өндірістерді жаңғырту, мемлекеттік активтерді іскерлік айналымға тартуды қамтамасыз ету, проблемалық активтерді сауықтыру және олардың базасында бәсекеге қабілетті өндірістерді дамыту және т.б. сияқты міндеттердің іске асырылмағанын көрсетті. 

III. Қорытынды бөлік

   3.1. Мемлекеттік аудит барысында қабылданған шаралар:

Аудиторлық іс-шара барысында шаралар қабылданбады. 
Аудиторлық қорытындыны әзірлеу барысында қабылданған шаралар:
Жүргізілген аудиттің нәтижесімен, бухгалтерлiк есеп пен қаржылық есептiлiк туралы заңнамасын бұзу фактілері бойынша 2 іс материалдар және мемлекеттік сатып алу заңнамасын бұзу фактілері бойынша 1 іс материал әкімшілік шара көру үшін Түркістан облысы бойынша Ішкі мемлекеттік аудит департаментіне жолданды.
Сонымен бірге ҚР «Аудиторлық қызмет туралы» 1998 жылғы 20 қарашадағы Заңның талаптарын бұзу бөлігінде 2 мемлекеттік аудит материалдары «Әкімшілік құқық бұзушылық туралы» 2014 жылғы 5 шілдедегі Қазақстан Республикасының Кодексіне сәйкес процессуалдық шешім қабылдау үшін уәкілетті органға жолданды. Атап айтқанда:

1.
Түркістан облысы бойынша ішкі мемлекеттік аудит департаментіне «Түркістан» әлеуметтік-кәсіпкерлік корпорациясы» акционерлік қоғамында бухгалтерлiк есеп пен қаржылық есептiлiк туралы заңнамасын бұзу фактілері анықталып, Қоғамның бухгалтерлік есеп және қаржылық есеп беру департаментінің бас есепшісі Ш.Джумашеваға Қазақстан Республикасының 2014 жылғы 5 шілдедегі «Әкімшілік құқық бұзушылық туралы» №235-V ҚРЗ Кодексінің 238 бабына сәйкес, әкімшілік шара көру үшін жинақталған құжаттар 17.10.2022 жылғы №09/2288 және 17.10.2022 жылғы №09/2289 санды хаттармен жолданды.

2.
Түркістан облысы бойынша ішкі мемлекеттік аудит департаментіне «Түркістан» әлеуметтік-кәсіпкерлік корпорациясы» акционерлік қоғамында мемлекеттік сатып алу туралы заңнамасын бұзу фактілері анықталып, Қоғамның басқарма басшысының міндетін атқарушы Е.Рахимовқа Қазақстан Республикасының 2014 жылғы 5 шілдедегі «Әкімшілік құқық бұзушылық туралы» №235-V ҚРЗ Кодексінің 207 бабына сәйкес, әкімшілік шара көру үшін жинақталған құжаттар 10.10.2022 жылғы №10/2255 санды хатпен жолданды.

3.
Түркістан облысы бойынша ішкі мемлекеттік аудит департаментіне «Түркістан» әлеуметтік-кәсіпкерлік корпорациясы» акционерлік қоғамында аудиторлық қызмет туралы заңнамасын бұзу фактілері анықталып, «Growe Audit KZ» және «Кошкал» ЖШС аудиторлық компанияларына және аудитор А.Каюповаға (аудитордың 20.08.2018 ж. №0000641 біліктілік куәлігі) Қазақстан Республикасының 2014 жылғы 5 шілдедегі «Әкімшілік құқық бұзушылық туралы» №235-V ҚРЗ Кодексінің 246 бабына сәйкес, әкімшілік шара көру үшін жинақталған құжаттар 17.10.2022 жылғы №09/2290 және 17.10.2022 жылғы №09/2291 санды хаттармен жолданды.

3.2. Мемлекеттік аудит нәтижелері бойынша тұжырымдар

1. Ішкі аудиттің қызмет құрамы бір бірлік көлемінде анықталған, бірақ аудитпен қамтылған аралықтан бүгінгі таңға дейін бос орын болған.

Осыған байланысты Қоғамның қаржылық-шаруашылық қызметін, ішкі аудит және бақылау саласында бағалау, тәуекелдерді басқару, Қазақстан Республикасы заңнамаларын сақтауды бақылауды жүзеге асыруды қамтамасыз ететін ішкі аудит қызметімен өзіне жүктелген міндеттер бүгінгі таңда атқарылмауда.

Бұл ретте, ішкі аудитті жүргізбеу бақылау тәуекелдерін ұлғайтады, бұл нәтижесінде Қоғам қызметінің тиімділігіне, нәтижелілігіне және оның  қаржылық тәртібіне әсер етеді.

2. Аудиттің пікірінше, Қоғам жарғысында көзделген «экономикалық қызметті тиімді жүргізуді реттеу және жәрдемдесу» (ЭҚЖЖ коды 84130) қызмет түрінің мазмұны мен сипаты қоғаммен мемлекеттік басқару мен реттеу жүзеге асырылмауына байланысты Қазақстандағы экономикалық қызмет түрлерінің жалпы жіктеуіші кодтарының анықтамалығына сәйкес келмейді.

3. Қоғам Жарғысының 11 бабы 34 тармағына сәйкес директорлар кеңесінің қоғам қызметінің басым бағыттарын және қоғамның даму стратегиясын айқындау бойынша жатқызылған айрықша құзыреті тек 2022 жылы іске асырылып, Қоғамның 2022-2030 жылдарға арналған даму стратегиясы директорлар кеңесінің 26.03.2022 жылғы н/с шешімімен бекітілген.
4. Қоғамның 2020-2024 жылдарға арналған даму жоспары директорлар Кеңесімен 2020 жылғы 5 наурызда яғни, мерзімінен кеш бекітілген.
5. Қоғамның даму жоспарының қосымшалары толық көлемде толтырылмаған, атап айтқанда тікелей нәтиже көрсеткіштерінде өлшем бірліктері мен көлемдердің сандық сипаттамалары көрсетілмеген, сапа көрсеткіштері анықталмаған, түпкілікті нәтиже көрсеткіші мүлдем көрсетілмеген.

Қоғамның 2020-2021 жылдардағы кезеңге арналған Даму жоспары мен орындалуы бойынша әзірленген  түсіндірме  жазбада әрбір қосымшаға негіздемелер мен түсіндірмелер толық көлемде көрсетілмеуі, жылдар бойынша сандық көрсеткіштердің қайталануы сияқты жүйелі кемшіліктер орын алған.

Бұл өз кезегінде Қоғамның даму жоспарының сапасыз жоспарлануына алып келген.
6. Аудиттелген кезең аралығында тиісті саланың уәкілетті органымен Қоғамның 2020 жылғы даму жоспарының іске асырылуына мониторингілеу жүргізілмеген және директорлар кеңесімен даму жоспарының іске асырылуына бағалау жасалмаған.
Осылайша, облысты әлеуметтік-экономикалық дамытуға, даму жоспарының аясында экономиканың айқындалған басым секторларына сәйкес және нәтижелерге қол жеткізу арқылы әсерін көрсететін Қоғамның Даму жоспары бойынша жоспарланған нәтижелерге қол жеткізу деңгейін бағалау мүмкіншілігі болмады.

7. Сонымен бірге жалғыз акционермен Директорлар кеңесінің, оның комитеттерінің және Директорлар кеңесі мүшелерінің қызметіне бағалау жүргізу процесі, мерзімі және тәртібін айқындайтын ішкі нормативтік құжаты бекітілмей, жыл сайынғы негізде бағалау жүргізілмеген. 
Өз кезегінде, Директорлар кеңесімен Басқарма басшысы мен мүшелерінің ҚТК-ге қол жеткізу бөлігінде бағалау жүргізілмеген.

8. 2020 жылғы қаржы-шаруашылық қызметтің аудиттелген, шоғырландырылмаған қорытындылары бойынша Қоғам 95 591,0 мың теңге, 2021 жылы 100 757,0 мың теңге мөлшерінде жалпы жиынтық пайда алған, бұл алдыңғы кезеңнен 5,1% - ға артық.
Таза пайда негізгі емес қызметтен, шығындарды қалпына келтіруден, активтерді қайта бағалаудан қосымша кіріс алу есебінен қалыптасқан.

Қоғамның 2020 жылғы жұмыс тиімділігінің абсолютті көрсеткіші               2 755 634,4 мың теңге мөлшерінде шығынды көрсетті, бұл 2019 жылға қарағанда 3,3% - ға аз.

Қоғам жұмысының абсолютті көрсеткіші шығынды көрсетті және 2021 жылы 2 654 877,0 мың теңгені құрады, бұл 2020 жылдан 3,6% - ға аз.
9. Қоғаммен баланстағы 3 автокөлікке 8089,1 мың теңгеге жұмсалған жанар-жағармай жолдама парақсыз, яғни бастапқы құжатсыз есептен шығарылған. 
Сонымен бірге аудитпен қамтылған кезең аралығында Қоғамда қызметтiк автомобильдерiнiң тиiстiлiк нормативтерi және әкiмшiлiк аппараттарды орналастыруға арналған алаң нормалары бекітілмеген. 
10. Айналымнан тыс активтер 31.12.2020 жылға 51,6% - ға, 31.12.2021 жылға 88,33% - ға ұлғайды, ағымдағы активтер тиісінше 64,6% - ға және 25,66% - ға азайды. Айналымнан тыс активтердің елеулі өсуін атап өте отырып, меншікті капиталдың айтарлықтай емес 9,1% - ға ғана ұлғайғанын және кезең соңында 11 943 817,0 мың теңгені құрағанын ескеру қажет.

Ақша ресурстарының нақты көлемінің қысқаруы төлем қабілеттілігінің төмендегенін, сондай-ақ өзіне алған қаржылық міндеттемелер бойынша есеп айырысудың нақты мүмкіндігінің жоқтығын көрсетеді.

11. Қоғамның нақты жағдайы бизнесті тиімсіз басқаруды, акционердің ақшасы мен қаражатын тиімсіз пайдалануды сипаттайды, осылайша ықтимал қаржылық шығындарға әкеледі. (01.01.2020 жылға активтердің құнсыздануына арналған резервтер тиісінше 1 619 322,0 мың теңгені, 31.12.2021 жылға 966 493,0 мың теңгені немесе 59,7%-ды құрады. Құрылған резервтер қоғам 966 493,0 мың теңге мөлшерінде ақшалай қаражат ала алмайды деп болжайды).

Активтерді тиімсіз басқару нәтижесінде 2020 және 2021 жылдары қаржылық көрсеткіштердің айтарлықтай төмендеуіне жол берілген.

Ағымдағы коэффициент 6,6-ға тең, бұл капиталдың ұтымды емес құрылымын көрсетеді.

Сонымен қатар, қысқа мерзімді активтердің сомасы 6 417 417,0 мың теңге міндеттемелердің барлық сомасынан іс жүзінде 3 910 425,0 мың теңгеден асады.

Активтердің кірістілік коэффициенті (ROA) 0,01 құрайды. 2020 және 2021 жылғы 31 желтоқсандағы кезеңде өзгеріссіз қалады, бұл пайда алу үшін активтерді тиімсіз пайдалануды және капиталдың барлық көздеріне немесе активтерді басқару сапасына орташа кірістілікті сипаттайды.

Меншікті капиталдың рентабельділік коэффициентінің серпіні (ROE) 0,01 (меншік иелері инвестициялаған капиталды пайдалану тиімділігін айқындайтын стратегиялық инвесторлар үшін көрсеткіш).

12. Қоғамның балансындағы 843 993,8 мың теңгені құрайтын активтер пайдаланылмай, мемлекеттік мүлікті қоғам игілігі үшін тиімді пайдалану принципі сақталмаған.
13. Қоғам 15.12.2020 жылғы № 6 сыйға тарту шарты бойынша құны    47 554,5 мың теңге болатын 2018 жылы шығарылған Audi A8L автокөлігіне мүлік құқығын берген. Мәміле нәтижесінде Қоғам 47 554,4 мың теңге сомасында шығынға ұшыраған, бұл сыйға тарту арқылы мәміледен жіберіп алған пайда болып табылады. 

14. Қоғам жіктеген 18 750,0 мың теңге сомасындағы «Түркістан облысын цифрландыру тұжырымдамасы» сияқты материалдық емес актив ретінде ХҚЕС (IAS) 38 «МЕА» және Қоғамның есеп саясатының «МЕА» бөліміне сәйкес МЕА тану өлшемдеріне жауап бермейді (активтің сәйкестендірілуі және экономикалық пайда алу белгісі жоқ, зерттеулерге арналған шығыстар (research phase) байланысты барлық келтірілген шығындар зерттеулермен қоса, есепті кезеңдегі шығыстар деп танылады. Негізгі себеп-зерттеу кезеңінде активті пайдаланудан экономикалық пайда алу ықтималдығын дәлелдеу мүмкін емес).
15. Облыстағы 3 кен орнын өндіруге арналған келісімшарт бойынша 38 «Материалдық емес активтер» ХҚЕС (IAS) 57 тармағының талаптары сақталмай, Қоғам аудиттелетін кезеңде өңірдің әлеуметтік-экономикалық дамуына материалдық емес актив ретінде қатысқаны үшін 31.12.2020 жылғы жағдай бойынша 166 845,1 мың теңге және 2021 жылғы 96 932,0 мың теңге сомасына шығындарды есепке алмаған. 
16. «Бухгалтерлік есеп және қаржылық есептілік туралы» Заңның 4-бабы, 5-бабы 1-тармағын бұза отырып, қоғамның қаржылық жағдайы туралы есеп оның мақсаттарына, қағидаттарына және сапалық сипаттамаларына сәйкес келмейді. Осылайша, қоғам жергілікті атқарушы органның бюджетіне 31.12.2020 жылғы жағдай бойынша 166 845,1 мың теңге және 2021 жылға 96 932,0 мың теңге сомасына төлемдер бойынша міндеттемелерді есепке алмай, бұрмаланған қаржылық есептілікті жасауға алып келген. 

17. Аудиттің пікірінше, Қоғамның 263 777,1 мың теңге мөлшеріндегі жер қойнауын пайдалану контрактілерінің шарттарына сәйкес өңірдің және оның инфрақұрылымының әлеуметтік – экономикалық дамуы бойынша бюджет алдындағы орындалмаған міндеттемелері бюджетке түсетін түсімдер бойынша жергілікті бюджеттің ықтимал шығындары болып табылады.
18. Қоғам 2020 жылғы 31 желтоқсанда аяқталатын жыл үшін «Growe Audit KZ» ЖШС-мен «Түркістан» ӘКК» АҚ шоғырландырылған қаржылық есептілігінің құрамына кіретін жылдық қаржылық есептілік аудиті және оның еншілес ұйымдары бойынша қызметтер көрсетуге қаржылық тексерулер (аудит) жүргізу жөніндегі қызметтерді сатып алу туралы шарт жасасты. Шығарылған 2020 жылғы есептілікте елеулі қателер анықталды.

Яғни, аудитпен Қоғам 31.12.2020 жылғы жағдайға – 166 845,1 мың теңге жер қойнауын пайдалану контрактілерінің шарттарына сәйкес өңірдің және оның инфрақұрылымының әлеуметтік – экономикалық дамуына салымдар бойынша міндеттемені есепке алмағаны анықталды.
Анықталған сәйкессіздіктер «Growe Audit KZ» ЖШС қоғамының жеке қаржылық есептілігінің аудиті 2020 жылғы 31 желтоқсанда аяқталған жыл кезеңіне жатады, ол бойынша аудитор сөзсіз оң пікір білдірген.

«Growe Audit KZ» ЖШС аудиторлық компаниясы «Түркістан» ӘКК» АҚ-ның және оның еншілес ұйымдарының 2020 жылдың нәтижелері бойынша шоғырландырылған қаржылық есептіліктің құрамына кіретін жекелеген жылдық қаржылық есептілігіне аудит жүргізген (2021 жылғы 25 мамырдағы есеп), аудитор А.Каюпова (аудитордың 20.08.2018 ж. №0000641 біліктілік куәлігі), Қоғамның 2020 жылғы қаржылық есептілігінің аудиторлық есебінде тәуелсіз пікір көрсетілген кезде аудиторлық қызметтің ҚР 1998 жылғы 20 қарашадағы «Аудиторлық қызмет туралы» Заңының 18 – бабы 1-тармағының және 20-бабы 2-тармағының талаптарына сәйкес аудитор сақтауы тиіс заңның 4 бабында қарастырылған «объективтілік», «кәсіби құзыреттілік» сияқты негізгі қағидаттарының бұзылуына жол берілген.
Тәуелсіз аудитордың көрсетілген іс-әрекеттері 2020 жылғы 31 желтоқсанда аяқталатын кезең үшін бұрмаланған жеке қаржылық есептілікті жасауға алып келген.
Мәселен, 2020 жылдың нәтижелері бойынша бекітілген қаржылық есептіліктің көрсеткіштері нақты деректерге сәйкес келмейді.

Бұл көрсеткіштің әсері жеке қаржылық есептіліктің 2,0% меншікті капиталынан немесе 166 845,1 мың теңгені құрайды. ХҚЕС (IAS) 1 сәйкес «Қаржылық есептілікті ұсыну» ХҚЕС-ті дұрыс ұсыну және сәйкестендіру көзделеді (Қаржылық есептілік ұйымның қаржылық жағдайын, қаржылық нәтижелерін және ақша ағындарын сенімді түрде ұсынуы керек. Сенімді ұсыну «Тұжырымдамада» белгіленген активтерді, міндеттемелерді, кірістер мен шығыстарды тану анықтамалары мен критерийлеріне сәйкес жасалған операциялардың, басқа оқиғалар мен шарттардың салдарын шынайы көрсетуді талап етеді).

2020 жылғы қаржылық жағдай туралы есептің өзге де қысқа мерзімді міндеттемелері бабы бойынша елеулі өзгеріс болған, кезең соңындағы ауытқу 166 845,1 мың теңгені құрады (есепті кезеңнің соңындағы жекелеген аудиттелген қаржылық есептілік деректері бойынша өзге қысқа мерзімді міндеттемелер 7 290,0 мың теңге, нақты деректер 166 845,1 мың теңге болып танылды) 

19. Осындай жағдай 2021 жылы да орын алып, Қоғамның шоғырландырылған қаржылық есептілігінің құрамына кіретін жылдық қаржылық есептілік аудиті және оның еншілес ұйымдары бойынша қызметтер көрсетуге 2021 жылғы 31 желтоқсанда аяқталатын жыл үшін «Кошкал» ЖШС-мен қаржылық тексерулер (аудит) жүргізу жөніндегі қызметтерді сатып алу туралы шарт жасасқан, оның жай-күйі бойынша және оның барысында 2021 жылы шығарылған есептіліктегі елеулі қателер анықталды.

Яғни, аудитпен Қоғам жалпы сомасы 263 777,1 мың теңге (31.12.2020 жылғы жағдайға – 166 845,1 мың теңге, 2021 жылға – 96 932,0 мың теңге) жер қойнауын пайдалану контрактілерінің шарттарына сәйкес өңірдің және оның инфрақұрылымының әлеуметтік – экономикалық дамуына салымдар бойынша міндеттемені есепке алмағаны анықталды.

Анықталған сәйкессіздіктер 2021 жылғы 31 желтоқсанда аяқталған жыл кезеңіне жатады. «Кошкал» ЖШС Қоғамның жеке қаржылық есептілігінің аудиті ол бойынша аудитор сөзсіз оң пікір білдірген.

«Кошкал» ЖШС аудиторлық компаниясы 2021 жылдың нәтижелері бойынша шоғырландырылған қаржылық есептіліктің құрамына кіретін «Түркістан» ӘКК» АҚ және оның еншілес ұйымдарының жеке жылдық қаржылық есептілігіне аудит жүргізген (2022 жылғы 18 шілдедегі есеп), аудитор А.Каюпова (аудитордың 20.08.2018 ж. №0000641 біліктілік куәлігі), Қоғамның 2021 жылғы қаржылық есептілігінің аудиторлық есебінде тәуелсіз пікір көрсетілген кезде аудиторлық қызметтің ҚР 1998 жылғы 20 қарашадағы «Аудиторлық қызмет туралы» Заңының 18 – бабы 1-тармағының және 20-бабы 2-тармағының талаптарына сәйкес аудитор сақтауы тиіс заңның 4 бабында қарастырылған «объективтілік», «кәсіби құзыреттілік» сияқты негізгі қағидаттарының бұзылуына жол берілген.
Тәуелсіз аудитордың бұл әрекеттері 2021 жылғы 31 желтоқсанда аяқталатын кезең үшін бұрмаланған жеке қаржылық есептілікті жасауға әкелген.

Мәселен, 2021 жылдың нәтижелері бойынша бекітілген қаржылық есептіліктің көрсеткіштері нақты деректерге сәйкес келмейді.

Бұл көрсеткіштің әсері жеке қаржылық есептіліктің 2,9% меншікті капиталынан немесе 263 777,1 мың теңгені құрайды. ХҚЕС (IAS) 1 сәйкес «Қаржылық есептілікті ұсыну» ХҚЕС-ті дұрыс ұсыну және сәйкестендіру көзделеді (Қаржылық есептілік ұйымның қаржылық жағдайын, қаржылық нәтижелерін және ақша ағындарын сенімді түрде ұсынуы керек. Сенімді ұсыну «Тұжырымдамада» белгіленген активтерді, міндеттемелерді, кірістер мен шығыстарды тану анықтамалары мен критерийлеріне сәйкес жасалған операциялардың, басқа оқиғалар мен шарттардың салдарын шынайы көрсетуді талап етеді).

2021 жылғы қаржылық жағдай туралы есептің өзге де қысқа мерзімді міндеттемелері бабы бойынша елеулі өзгеріс болды, кезең соңындағы ауытқу 263 777,1 мың теңгені құраған (есепті кезеңнің соңындағы жекелеген аудиттелген қаржылық есептілік деректері бойынша өзге қысқа мерзімді міндеттемелер 9 806,0 мың теңге, нақты деректер 263 777,1 мың теңге болып танылды). 
20. Жалпы бюджеттен 065 «Заңды тұлғалардың жарғылық капиталын қалыптастыру немесе ұлғайту» бюджеттік бағдарламасы арқылы Қоғам есеп шотына аударылған 6 100 000,0 мың теңгенің 5 287 682 857 мың теңгесі игеріліп, 2021 жылдың 31-ші желтоқсанына 812 317,1 мың теңгесі игерілмей қоғамның есеп шотында қалған. 
Оның ішінде қаржы-экономикалық негіздемені түзетуден 2019 жылдан бастап іске асырылмаған жобадан қалған 419 659,3 мың теңге сомасындағы игерілмеген қаражат бүгінгі таңға дейін қолма-қол ақшаның қазынашылық шотында тұр.

21. Бұдан басқа, іске асырылып жатқан жобалардың көпшілігі көп пәтерлі тұрғын үй кешендерін салуға жер учаскелерін бөлуге байланысты.
Аудиттің пікірінше, облыс орталығындағы тұрғын үй құрылысының белсенділігін ескере отырып, осы жобаларды іске асыру әлеуметтік-кәсіпкерлік корпорацияларды дамыту тұжырымдамасына сәйкес Қоғамның мақсаттары мен міндеттеріне жауап бермейді, сондай-ақ жекелеген құрылысшыларға (застройщик) жер учаскелерін алу үшін неғұрлым қолайлы жағдай жасайды.

Осылайша, көп пәтерлі тұрғын үй кешендерін салуға жер учаскелерін бөлу түріндегі жобалар, аудиттің пікірінше, Қоғамның іске асыратын инвестициялық жобаларға қойылатын талаптарға сәйкес келмейді, өйткені олар инновациялық, басым, өндіріспен байланысты және т. б. болып табылмайды.

22. 2022 жылдың 1 қаңтарындағы жағдай бойынша тұрғын үй кешендерін салу жобаларынан Қоғаммен жасалған келісімдерге сәйкес келісім шарт талаптарының орындалмауына байланысты тапсыру мерзімінен кешіктірілген күндері үшін есептелуге тиісті тұрақсыздық айыбы 161 025,64 мың теңгені құраған, оның ішінде 137 023,25 мың теңгесі «Берен» ЖШС-нен 26.02.2020 жылы жасалған «Дауды (жанжалды) медиация тәртібімен реттеу туралы келісім» негізінде кешірілім берілген болса, 24 002,4 мың теңгесі аудит барысында өндірілуге тиісті айыппұлдар сомасы. 

23. Қазақстан Республикасының 2015 жылғы 4 желтоқсандағы №434-V «Мемлекеттік сатып алу туралы» Заңының 12 бабының 4 тармақ 3) тармақшасының талаптары сақталмай, Тапсырыс беруші тарапынан «King Pro Team» ЖШС-н мемлекеттік сатып алуға жосықсыз қатысушы деп тану бойынша сотқа талап арызбен уақытылы жүгінбеген. 
Осындай жағдайлар 2021 жылы да орын алып, «Мемлекеттік сатып алу туралы» Заңының 12 бабының 4 тармақ 3) тармақшасының талаптары сақталмай, өз міндеттемелерін орындамаған өнім берушілерді жосықсыз қатысушы деп тану бойынша сотқа талап арызбен уақытылы жүгінбеуіне байланысты Қоғамның лауазымды тұлғаларына 2 жағдайда әкімшілік іс қозғалып айыппұлдар салынған.  
Аудиторлық іс шара нәтижелері көрсеткендей, бұзушылықтар мен кемшіліктердің негізгі себептері активтер мен бюджет қаражатын пайдалану кезіндегі бюджет және өзге де заңнаманың, бухгалтерлік есептілікті жүргізу тәртібінің талаптарының сақталмауы. 

Жалпы, бюджет қаражатының жұмсалуы бойынша сапалы мониторингінің жүргізілмеуі, даму жоспарын сапалы қалыптастыру мен оларды орындау бөлігінде, активтер мен бюджет қаражатын пайдалану кезінде қолданыстағы заңнаманың сақталмауы, бюджет қаржыларының және активтердің тиімді жұмсалуына кері әсерін тигізіп отыр.

Бұл өз кезегінде бюджетті жоспарлау және оның іске асырылуына мониторинг жүргізу сатысында бюджеттік бағдарлама әкімшісінің, сонымен қатар активтер мен бюджет қаржысын пайдалану барысында квазимемлекеттік сектор субъектісі басшысының жауапкершілігін арттыруды қажет етеді.

 Жалпы аудиторлық іс-шаралардың нәтижелерін қорытындылай келе жоғарыда аталған кемшіліктер мен бұзушылықтарды ескере келе, Қоғамның 2020,2021 жылдардағы қызметінің тиімділігі жеткіліксіз деңгейде екендігі жөнінде тұжырым жасалынды.
3.3. Мемлекеттік аудит нәтижелері бойынша ұсынымдар мен тапсырмалар
1. «Түркістан» әлеуметтік-кәсіпкерлік корпорациясы» акционерлік қоғамы қызметінің тиімділігіне аудит жүргізу» аудиторлық іс-шарасының нәтижесі бойынша аудиторлық қорытындыны бекітуге ұсынамын.
        2. Түркістан облысының әкімдігіне:
 1) Түркістан облысының ауыл шаруашылығы басқармасы тарапынан 2020 жылдың қорытындысы бойынша «Түркістан» әлеуметтік-кәсіпкерлік корпорациясы» акционерлік қоғамының даму жоспарының іске асырылуына мониторинг жүргізілмегенін; 

        2) Қоғамның директорлар кеңесімен 2020 жылдың қорытындысы бойынша «Түркістан» әлеуметтік-кәсіпкерлік корпорациясы» акционерлік қоғамының даму жоспарының іске асырылуына бағалау жүргізілмегенін назарға алу ұсынылсын және аудиторлық іс-шараның қорытындысы бойынша мәлімет жолдансын. 

         3. «Түркістан облысының ауыл шаруашылығы басқармасы» мемлекеттік мекемесінің басшысына:
 1) Тиiстi саланың уәкiлеттi органы ретінде «Түркістан» әлеуметтік-кәсіпкерлік корпорациясы» акционерлік қоғамының даму жоспарының іске асырылуына жыл сайын мониторинг жүргізуді қамтамасыз ету; 

        2) Қоғамның қазынашылық шотында тұрған қаржы-экономикалық негіздемені түзетуден 2019 жылдан бастап іске асырылмаған жобадан қалған 419 659,3 мың теңге сомасындағы қаражат қалдықтарын одан әрі пайдалануға шаралар қабылдау;
 Жоғарыда көрсетілген ұсынымдар бойынша қабылданған шаралар туралы мәлімет 2022 жылдың 26 желтоқсанына дейін Түркістан облысы бойынша тексеру комиссиясына ұсынылсын. 

        4. «Түркістан» әлеуметтік-кәсіпкерлік корпорациясы» акционерлік қоғамының басшысына:
 1) 2022 жылдың 01 желтоқсанына дейін Қазақстан Республикасы заңнамасы нормаларының және оны іске асыру үшін қабылданған Қоғам актілері талаптарының сақталмауына жол берген жауапты тұлғалардың тәртіптік жауапкершілігін қарасын; 

2) 2022 жылдың 26 желтоқсанына дейін қалпына келтірілуі тиіс 263 777,1 мың теңгенің қалпына келтірілуін қамтамасыз етсін;

3) Қоғамның басқару органы – Директорлар кеңесіне аудиторлық іс шараның нәтижелері ұсынылсын;
4) Қоғамның Даму жоспарын сапалы әзірлеу және олардың орындалуын қамтамасыз ету бойынша шаралар қабылдау;

5) Жалпы құны 933 549,8 мың теңгені құрайтын активтерді және             63 673,3 мың теңгені құрайтын материалдық емес активтерді тиімді басқару жөнінде шешімдер қабылдасын;

6) «Шымкентқұрылыс» ЖШС-гі және «Капитал-1» ЖШС-нен келісім шарт талаптарының орындалмауына байланысты тапсыру мерзімінен кешіктірілген күндері үшін барлығы 24 002,4 мың теңге айыппұлды өндіріп алу жөнінде шаралар қабылдау, болашақта жасалған келісім шарттар бойынша талап-арыз жұмыстарын уақтылы жүргізу;

7) Ішкі аудиттің қызмет құрамына маманды жұмысқа қабылдау бойынша шаралар қабылдау;
8)   Мынадай ішкі құжаттар бойынша шаралар қабылдасын:
- Қоғамның Директорлар кеңесінің, оның комитеттерінің және Директорлар кеңесі мүшелерінің қызметіне бағалау жүргізу процесі, мерзімі және тәртібін бекіту; 
- Қоғамның қызметтiк автомобильдерiнiң тиiстiлiк нормативтерiн бекіту;

- Қоғамның әкiмшiлiк аппараттарды орналастыруға арналған алаң нормаларын бекіту;

  Жоғарыда көрсетілген ұсынымдар бойынша қабылданған шаралар туралы мәлімет 2023 жылдың 23 қаңтарына дейін Түркістан облысы бойынша тексеру комиссиясына ұсынылсын. 
3.4 Қосымша:
Аудиторлық іс-шара барысында анықталған жүйелік кемшіліктердің жиынтық кестесі және мемлекеттік аудит нәтижелері бойынша анықталған бұзушылықтар мен кемшіліктердің жиынтық тізілімі.

Тексеру комиссиясының мүшесі                              
А.Сихымбай

